
,Aurkezpena
roaren 4an. «Nahikoa da» esan
genuen. Gatiburen Zure ahoan
lore bat abestiak dioen modura,
hizkuntza batek ez daki egiaren
ala gezurraren berri. Hori giza-
kion kontua da. Hizkuntza ba-
tek ez du hormarik eraikitzen,
kolorez pintatzen ditu; hizkun-
tza batek ez du inor hiltzen, batu
egiten gaitu; baina hori bai, hiz-
kuntza bat hil egiten da.
       Azaroko azken eguna lehe-
nengo Greba Feminista Oroko-
rraren lekuko izan zen. Zaintza
eskubide kolektiboa eskatu ge-
nuen milaka eta milaka herrita-
rrek, hiruburuetan ezeze, herrie-
tan ere bai. Denok behar dugun
zaintzak denok behar gaituela-
ko, biziraun nahi badugu.

       Eraso eta indarkeriaz beteta-
ko albisteen artean, pozteko
arrazoirik ere eduki dugu HI-
TZAn. Euskal Australiar Elkarte-
agaz elkarlana egin dugu, memo-
riak biziraun dezan; udan, web-
gunea martxan eduki dugu
lehen aldiz, gure herrietako al-
bisteak muga barik zabalduz.
Eta azarora iritsita, LEA-ARTIBAI
ETA MUTRIKUKO HITZAren 20. ur-
teurren ospakizuna egin genuen
Lekeition, egunkariaren lehen
zenbakia atera zen egun berean,
10 urte bete dituen Errigorako la-
gunekin batera. Beste behin,
euskara eskuz esku erabiltzeko
konpromisoa berretsi genuen
bertan bildutakoek, 2024 hobe
baten esperoan.  

. Aurkibidea

2023AN HITZA DIRUZ LAGUNDU DUTEN UDALAK:
Amoroto, Aulesti, Berriatua, Etxebarria, Gizaburuaga, Ispaster, Lekeitio, 
Markina-Xemein, Mendexa, Munitibar, Mutriku, Ondarroa eta Ziortza-Bolibar. 

Atzean uztear gaude 2023an
bizi izandakoak, sentitu-
takoak, esandakoak... Edo

ez! Haserretzeko eta tristetzeko
asko ekarri du amaitzear dagoen
urteak. Pozteko ere bai.   
       Euskarak betidanik jasan
izan ditu kolpeak, eduki ditu
aurkariak. Eta aurten ere horre-
la izan da. Euskararen biziberri-
tzea helburu duten neurrien
kontra auzitegietatik jasotako
sententzia sortak kezka eragin
du jendartean. Euskararen nor-
malizazio prozesua trabatu eta
egindako bidean atzerapausoak
eragiteko olatu erreakzionario,
atzerakoi eta euskarafoboa eza-
gutu dugu. Horren aurrean, Bil-
boko kaleak hartu genituen aza-

Eskuz
esku

LARRAITZ
IBAIBARRIAGA ETXABURU
LEA-ARTIBAI, MUTRIKU ETA 
BUSTURIALDEKO HITZAREN ZUZENDARIA

Lea-Artibaialdeko Hedabideak S.L.ko kideak 
eta Lea-Artibai eta Mutrikuko beste 59 eragile

Argitalpen honek Bizkaiko Foru 
Aldundiaren laguntza jaso du.

Etxebarria eta Mendexa, Uemako kide 
LEA-ARTIBAI// Etxebarria eta Mendexa Uda-
lerri Euskaldunen Mankomunitatean sartu
ziren martxoan eta abenduan, hurrenez hu-
rren. Uemak martxoan gainditu zuen 100

udalen langa, eta urte amaieran, 106 udalerri
bildu zituen, eta, guztien artean, 332.000
biztanleko lurgune euskalduna osatzera ai-
legatu zen.

Josu Arrizabalagaren
‘Ondarroako
Hiztegixe' 
ONDARROA // Ondarru berbe-
tan webgunea martxan jarri
zuen Josu Arrizabalaga Baste-
rretxea ondarrutarrak. Herri-
ko hitz eta esaera zaharren
bilduma osatu, eta herrita-
rren testigantzak bildu zi-
tuen.XXXXXXX
Arrizabalagak esan zuenez,

«euskara asko aldatu» da he-
rrian, eta webguneak Onda-
rroan erabilitako berba, loku-
zio, esaera, metafora eta abar
eskaintzen dizkio jendeari:
«Ondarroa duela gutxi arte
erabat eta osorik izan da
arrantzale herria, horregatik,
bertan garatu den berbetak
itsasoa eta arrantza izan ditu
zimentarri eta ardatz. Sasoi
batean gazte gehienak itsaso-
ari so bizi ziren bitartean,
orain garbi dago beste bide
batzuk hartzen dituztela. Joe-
ra honek hizkuntzan ere izan
du eraginik».

Izen eta abizenen grafia euskalduntzeko kanpainagaz bat egin zuten
MARKINA-XEMEIN // Uemaren izen eta abizenen grafia euskalduntzeko kanpainagaz bat egin
zuten Lea-Artibaiko Uemako kideak diren udalek, eta baita Markina BHIk ere. Hain zuzen ere,
eskola komunitatean «indar berezia» eman nahi izan zioten kanpainari.

Bertarik Bertara, 
ostalaritzan eta 
turismo sektorean

LEA-ARTIBAI ETA MUTRIKU //
Udalerri Euskaldunen Man-
komunitateak bisitariek zein
bisitariekin harremana zuten
zerbitzuetako langileek eus-
kara aintzat hartzeko helbu-
ruagaz, Bertatik Bertara kan-
paina jarri zuen martxan bes-
te uda batez. «Euskarazko
oinarrizko hiztegia» jasotzen
zuten 300.000 bat mahai gai-
neko banatu zituzten ostala-
rientzat, beste hainbat mate-
rialen artean. Lehenengoz,
diptikoak banatu zituzten tu-
rismo bulegoetan, ostatuetan
eta landetxeetan. 
Markina-Xemeinek, Lekei-

tiok, Ondarroak, Amorotok,
Etxebarriak eta Ziortza-Boli-
barrek parte hartu zuten.
Kanpainaren barruan ez
egonda ere, Aulestin eta Mu-
nitibarren ere banatu zituz-
ten mahai-zapiak.

Euskararen 
kontrako 
oldarraldiaren 
aurrean, 
euskaragaz bat,
euskaraz bat
LEA-ARTIBAI ETA MUTRIKU //
Euskararen aurkako epaien
kontrako auzitegien esku
hartzea salatzeko, euskara-
ren normalizazioan aurre
egiteko eta herritarren hiz-
kuntz eskubideak erdigune-
an jartzeko, Euskalgintzaren
Kontseiluak deitutako mani-
festazioan 70.000 pertsona
inguru elkartu ziren, Olda-
rraldiaren aurrean, euskara-
rekin bat, euskaraz bat lelo-
pean, azaroaren 4an, Bilbon.
Besteak beste, Espainiako

Auzitegi Konstituzionalak
bertan behera utzi zuen Eus-

Euskara

Irudia 

kadiko Toki Erakundeen Lege-
aren 6.2 artikulua, eta epaia sa-
latzeko Uemako 125 alkate eta
hautetsi inguru Usurbilen batu
ziren uztailean, «euskaraz la-
nean segituko» zutela aldarri-
katuz. Arau horrek aukera
ematen zien udalei erakunde
barruko idatzizko dokumen-
tuak euskara hutsean egiteko.
Uemako jarduneko lehenda-
kari Iraitz Lazkanok esan zuen
«nahikoa zela  eta marra gorri

guztiak gainditu zirela».
Euskal Herriko hainbat herri-
tan mobilizazioak deitu zi-
tuzten. Mutrikukoan esan
zuten «kolpe handia» zela,
bereziki, Mutriku bezalako
udalerri euskaldunentzat:
«Nahikoa da. Oldarraldi judi-
zial hau eten egin behar da.
Euskararen aurkako erabaki
judizialen aurka gaude eta
euskara zaindu eta sustatzen
segituko dugu». 

Talentua erakarri, ongizate maila hobetzeko 
LEA-ARTIBAI // Lea-Artibai eskualdeko Ga-
rapen Ekonomikoaren Plangintza Estrate-
gikoaren aurkezpenean, Lea Artibai 2030
plana aurkeztu zuten. Planaren helburua
zen eskualdearen garapen ekonomikoari

bultzada ematea. Talentua erakartzea eta
berrikuntza lantzea ardatzak izan ziren. Es-
kualdeko jarduera ekonomikoa eta kalita-
tezko lan aukerak garatzeko eta sustatzeko
beharra nabarmendu zuten.

Denboraldiko lehen
antxoa kiloa, 
5,11 eurotan
ONDARROA // Martxoaren 1ean
zabaldu zuten kostera ofizial-
ki, eta denboraldiko lehen an-
txoa kiloa 5,11 eurotan saldu
zuten Ondarroan, eta sortarik
merkeena, berriz, 4,82 euro-
tan. Kantabrian arrantzatuta,
oro har, antxoa gaztea saldu
zuten bentan.

Berdintasun Batzordea sortu zuten
LEA-ARTIBAI // Lea-Artibaiko Kooperatiben Mahaia Elkarteak
Berdintasun Batzordea sortu zuen. Burdinola, Cikautxo, Eika,
Fagor Arrasate, Kide, Maier eta Laboral Kutxa euren berdinta-
sun planak partekatzen hasi ziren, praktika onak eta ezagutzak
elkar banatzeko. 

Arrantza sektorea babesten eta laguntzen
ONDARROA // Iñigo Urkullu Lehendakariak Ondarroako por-
tuko lonja berria bisitatu zuen martxoan, eta arranza sekto-
rea balioan jarri, eta laguntzen eta babesten jarraitzeko deia
egin zuen: «Gure bizimodu eta kulturaren parte eta sektore
estrategikoa da».

Garapen ekonomikoa ardatz udal gobernuetan
LEA-ARTIBAI // Leartibai Fundazioak eskual-
deko udal gobernu guztien ordezkariak batu
zituen Markina-Xemeinen, eta Lea-Artibai-
ko garapen ekonomikoari lotutako erronkak
aurkeztu zituen Ainhoa Arrizubieta Learti-
bai Fundazioko zuzendariak. Garapen eko-

nomikoa bultzatzeko lan lerroak zehaztu zi-
tuzten; besteren artean, eskualdeko indus-
tria traktorearen trantsizioa eta lehiakorta-
suna babestea eta arrantza industriaren eta
itsasoaren bilakaera sustatzeko erabakia
hartu zuten.

Eika kooperatibaren 
50. urteurrena, 
familiarteko giroan 

ETXEBARRIA// Eika kooperati-
bak herritarrekin ospatu zuen
50. urteurrena. Familia giro-
an, 700 lagunetik gora batu zi-
ren ate irekien jardunaldian.
Eikako langileen familia, la-
gun eta bizilagunek koopera-
tiba ezagutu eta bertako egu-
nerokotasuna lehen eskutik
ikusteko aukera izan zuten.
Iñigo Arrieta presidenteak
hurbildutakoei eskerrak
eman, eta 50 urteko ibilbidea
maitasunez egin zutela esan
zuen: «Urte guzti hauetan ha-
sierako lantegi hura hazi eta
eraldatu egin da, eta gure fa-
milia ere bai. Gure misioan
idatzita daukagu proiektu so-
zioenpresarialaren bidez abe-
rastasuna eta lanpostu jasan-
garriak sortzen ditugula gaur
egungo eta etorkizuneko be-
launaldientzat. Eta hori, lan
eginda lortzen da». 

Markina-Xemeingo
Udalaren Merkataritza 
Indartzeko Plan Berezia
MARKINA-XEMEIN // Markina-Xe-
meingo Udalak Merkataritza In-
dartzeko Plana prestatu zuen.
Herriko ekonomiaren errealita-
tea aztertzeaz gain, etorkizune-
rako helburuak eta bide orriak
zehaztu zituzten plan berezian.
Azaldu zutenez, sektorearen

«eskaintza indartzea» bilatu zu-

Ekonomia

ten, jendeari aukera komertzial «zabala eskainiz» ber-
tan kontsumitu zezan, «herriari klima biziagoa eta era-
kargarriagoa emanez».



Literatur Amuak 
jaialdia, euskarazko 
sortzaileen oholtza
ONDARROA// Ondarroako Li-
teratur Amuak jaialdia urria-
ren 20tik azaroaren 2ra bitar-
tean egin zuten. Erakusketa,
literatur solasaldiak, musika,
bertsoak... eskaintza oparoa
izan zen eta, besteak beste,
Keu Agirretxea, Josu Arriza-
balaga, Joseba Sarrionandia,
Ane Etxegoien, Rafa Rueda
eta Igor Elortza egon ziren.
Karmele Mitxelenak eta Goio
Ramosek irabazi zuten Au-
gustin Zubikarai nobela beka
saria. 

BERRIATUA// Mikel Lertxundi
eskultore berriatuarraren To-
paketa eskultura erosi zuen
Bilboko Udalak. Eskulturak
lau urte zeramatzan Isozaki
dorreen parean eta, auzo el-
karteen eta hainbat gizarte
eragileren eskariz, Bilboko
Udalak eskultura erosi zuen.

LEKEITIO // 

Euskal poeten lana
gizarteratzea izan
zen ‘Irailekoak’ 
jardunaldiaren 
helburu nagusia

Iraila agurtzeko, poesiari es-

kainitako asteburua antolatu

zuen lehenengo adiz Euskal-

tzaindiak, Lekeitioko Udala-

ren laguntzagaz: Irailekoak.

Udalerriko beste eragile ba-

tzuen laguntza ere eduki zu-

ten, tartean, Kitto merkata-

rien elkartearena, Sociedad

Recreativarena eta Lekitto

Musika Bandarena.  

Poesiagintza indartuXXX
Euskal poeten lana gizartera-

tzea izan zen estreinako egin-

dako jaialdi horren helburu

nagusia, eta euskal zein atze-

rriko poeten hitzaldiak, iraku-

rraldiak eta errezitalak eskaini

zituzten. XXXXXXX

Poesiagaz batera, beste arte

mota batzuk ere uztartu zituz-

ten, musika eta artelanak, bes-

teak beste. Antolatzaileek az-

pimarratu zuten herritarrek

ondo erantzun zutela, giroa

zein egitaraua «apartak» izan

zirela eta, batez ere, helburua

bete zutela: «Poesiagintza sus-

tatu eta indartzeko helburua

bete dugu». Halaber, Iraileko-

ak jaialdia «ohiturazkoa» iza-

tea espero zutela adierazi zu-

ten: «Aurten, Lekeition izan

da; hurrengoetan, ikusiko da».

‘Irailekoak’ poesia jardunaldia
antolatu zuten lehenengoz

Lertxundiren 
‘Topaketa’ eskultura,
Bilboko ondare

Kultura

Ohiko formatuan egin zen azken Marabilli Festibala
ONDARROA// Jaialdi formatuan egin zen az-
kenengo Marabilli Sormen Festibala «zora-
garria eta ezin hobea» izan zen. Fermin Mu-
guruza, Arantza Santesteban, Joseba Sarrio-
nandia idazlea,  Tapia eta Letuaria, Braulio
eta Gailu taldeak, DJ Elepunto, Malandro...

sortzaile askok bat egin zuten hiru egunetan,
Ondarroan. VI. Marabilli Sormen Festibale-
ko ekintzek «erabateko arrakasta» izan zu-
ten. «Marabilli ez da amaitzen, festibala
amaitzen bada ere, ekintzak egiten segituko
dugu», esan zuten. 

‘Hotsak soinu, 
soinuak doinu. 
10 urtez, Musikaia’

LEKEITIO // 10. urteurrena os-
patzeko, Hotsak soinu, soi-
nuak doinu. 10 urtez, Musi-
kaia lelopean, Lekeitioko
musika eskolak 2023-2024
ikasturtearen hamar hilabe-
teetan hamar ekintza antola-
tu zituen. «Ikasturte berezia
prestatu nahi izan dugu, nor-
malean prestatzen ditugun
ekintzez gain, bestelako ekin-
tza bereziagoak antolatuta».
Identitatea hartzeko hamar-
kada izan zela esan zuten:
«Hasierak ez dira inoiz erra-
zak izaten, are gutxiago au-
rretik ezer ez dagoenean. Kul-
tura eta ohitura hori falta zen
Lekeition, inguruko herrie-
tan musika eskolek historia
luzeagoa baitute». Lehen ur-
tean 80 ikasle eduki zituzten
eta 2023an 410. «Azkenengo
lauzpabost urteetan jende
heldu askok» izena eman iza-
na azpimarratu zuten.

Nerea Ibarzabalen
'Jakelinen 
egunerokoa' 

MARKINA-XEMEIN // 
Nerea Ibarzabal markina-
xemeindarrak Higinia
Garay ilustratzaileagaz
Jakelinen egunerokoa al-
bum ilustratua aurkeztu
zuen. Kimu ipuin-bildu-
maren baitan kaleratu
zuen Ikaselkar hezkun-
tza-argitaletxeak. Bertso-
lari eta idazlearen hau-
rrentzako lehen liburua
izan zen; 2022ko irailean
argitaratu zuen Bar Glo-
riabere lehen eleberria.

Antzerkiaz blai! bete
zen Zabiel Kultur Etxea,
azaroan eta abenduan

MUTRIKU// Zazpi emanaldigaz
osatu zuten Mutrikuko Udalak
antolatutako Antzerkiaz blai!
Kanpora Sartzen, Ipurbeltz, Kla-
se partikularrak etxean, Lapu-
rreta museoan, Artista famili bat
eta Lasaitasunaren hotela an-
tzezlanak eta Tu Tum Platzbaka-
rrizketa eskaini zituzten.

Agur beroa Unin, Andoni Aretxabaletari 
ESKU PILOTA// Familia, lagun eta herrita-
rren babesagaz, Andoni Aretxabaleta mar-
kina-xemeindarrak «nahi eta merezi» zuen
agurreko omenaldia eduki zuen urtarrile-

an, Uni frontoian. Esku pilota eta zesta par-
tiduez gain, dantzak, bertsoak eta opariak
eskaini zizkioten. «Nire agurrean nire lagu-
nak jokatzea nahi nuen», esan zuen.

Ane Urrestik zilarra
lortu zuen Munduko
Sokatira Txapelketan
SOKATIRA// 
Lur Gaineko Munduko So-
katirako Txapelketan Ane
Urresti ondarrutarrak zila-
rrezko domina eskuratu zuen,
Goiherri-Abadiño taldeagaz.
Mutriku Sokatira Taldeak ere
parte hartu zuen; bertako zaz-
pi tiratzaile Euskal Selekzioa-
gaz aritu ziren.

Lujuaren eta Carrelen XI. Lea-Artibai Rallya
AUTOMOBILISMOA// Xabier Lujuak eta Juan Carralek irabazi zuten
XI. Lea-Artibaiko Rallya. Euskal Herriko Zirkuituko lehen proba
horretan, Kastinparro Racingeko Gorka Antxustegi eta Xabat
Urresti markina-xemeindarrak sailkatu ziren bigarren eta Iker
Mintegia munitibartarra eta Ioritz Odiaga aulestiarra hirugarren.

Lea-Artibai Txallengea, hirugarren urtez
TXIRRINDULARITZA// Eskualdeko errepideak txirrindulariz
bete zituen hirugarren urtez emakumezkoen Lea-Artibai
Txallengeak. Hiru egunera eta hiru etapatara zabaldu zuten
lasterketa, eta sailkapen orokorrean Paula Ostiz nagusitu
zen gazteen mailan eta Doria Fomina nagusienean.

Lea Ibarra Motrollo, hamalau urtez pilota hauspotzen
ESKU PILOTA// 2009ko urtarrilaren 9an ipini
zuten abian Lea Ibarra Motrollo Pilota Elkar-
tearen ibilbidea, eta ekarpen handia egin
zioten bai eskualdeko kirolari, bai eskualde-
ko kulturari. Sorreratik, herri txikietako ki-
rola eta, zehazki, pilota hauspotzea eta ume-

en nahiz gazteen artean kirolagaz eta, bere-
ziki, pilotagaz loturiko balioak zabaltzea
izan du helburu. Umeei eta nerabeei euren
herrian kirola egiteko zerbitzua ematen die.
Munitibarren, Aulestin, Gizaburuagan, Is-
pasterren eta Mendexan entrenatzen dute.

Ondarroa Arraun 
Elkartearen 50 urteko
ibilbidea, irudietan
ARRAUNA // Ondarroa Arraun
Elkarteak 50 urteko ibilbide-
ari behar bezalako omenaldia
egin, eta arrauna kalera ate-
raz, herritarrekin batera os-
patzeko hamaika ekimen an-
tolatu zituen. Esate baterako,
Arraun Ondarru proiektua
sortu, eta Ogibidetik kirolera,
arrauna Ondarroan erakus-
keta eta dokumentala aur-
keztu zituzten abenduan.

Ispasterko 
XC zirkuitua 
estreinatu zuten

TXIRRINDULARITZA // 
Ispasterko Udalak XC
modalitateko zirkuitua
estreinatu zuen, mendi-
ko bizikletagaz ibiltzeko
4 km-ko ibilbidea. Irekie-
ra egunean, 30 lagunetik
gorak probatu zuten. Gar-
biñe Saenz de Buruaga Is-
pasterko alkateak proiek-
tuaren nondik norakoak
azaldu zituen, eta herriak
halako ekimen baten au-
rrean izandako boronda-
tea azpimarratu zuen.

Lau zesta alokatzeko
doako zerbitzua 
martxan ipini zuten

ZESTA-PUNTA// Guztiona dena
guztion artean zaindu lelope-
an, Ispasterko Udalak herrita-
rrentzat lau zesta doan aloka-
tzeko zerbitzua eskaini zuen,
herriko pilotalekuaren behe-
aldean. Aritz Erkiaga puntista
profesionalaren eta bere
anaia Aitzolen zesta-punta
eskolaren egitasmoagaz lotu-
ta ernaldu zuten egitasmoa.

Arbe eta Manzisidor,
Pro-Am txapelketatik
Winter Seriesera

ZESTA-PUNTA // Jokin Arbe mar-
kina-xemeindarrak eta Mikel
Manzisidor mutrikuarrak Pro-
Am txapelketa irabazi, eta Eus-
ko Label Winter Series txapelke-
ta jokatzeko txartela eskuratu
zuten. Arbe bigarren aldiz aritu
zen neguko txapelketan, eta,
Manzisidor, aldiz, lehenengoz.

Kirola

2027a bitarteko aginte makilak, banatuta
LEA-ARTIBAI ETA MUTRIKU// 

2027 bitarteko
udal eraketen
osoko bilkuretan
«herriari eskaini»
zizkieten makilak

Maiatzaren 28ko foru eta

udal hauteskundeen ostean,

aginte makila alderdiz alda-

tuz zen Markina-Xemeinen,

Mendexan eta Lekeition,

EAJkoak izatetik EH Bildu-

koak izatera pasatuz. Luis

Egurrolak Iratxe Lasari eman

zion alkate makila Markina-

Xemeinen, Pedro Zenigao-

naindiak Mari Jose Uriarteri

Mendexan eta Koldo Goitiak

Ander Aldazabali Lekeition.

Lehen herri bietan, aginte

makila hartu zuten lehenen-

go emakumeak izan ziren.

Lehen agintaldiari ekiteko

hartu zuten alkate makila

Ondarroan Urtza Alkortak

(EH Bildu), Berriatuan Jose-

ba Goienolak (EH Bildu),

Ziortza-Bolibarren Andoni

Larizek (EH Bildu), Aulestin

Irati Urberuagak (EH Bildu)

eta Amoroton Asier Arriza-

balagak (Herri Kandidatu-

ra). Gizaburuagan Amaia Za-

balak bigarren agintaldia

hasi zuen (Ibaibaso herri

hautagaitza). Hirugarren

agintaldia izan zuten, berriz,

Ispasterren Garbiñe Saenz

de Buruagak (EAJ), Muniti-

barren Arkaitz Goikoetxeak

(EH Bildu) eta Mutrikun Jo-

seba Palenzuelak, eta lauga-

rrena Jesus Iriondok (EAJ)

Etxebarrian.

Ahaldun nagusiakXXXXX
Bestalde, alderdi jeltzalea-

ren eta alderdi sozialistaren

akordioen ostean, Bizkaiko

eta Gipuzkoako Foru Aldun-

Argazki galeria: 

dietan mugarri historikoa

ezarri zen. Hain zuzen ere, le-

henengoz, bi emakume izen-

datu zituzten ahaldun nagu-

si, Elixabete Etxanobe Biz-

kaian eta Eider Mendoza

Gipuzkoan. Foru hauteskun-

deetan, EAJ izan zen alderdi

bozkatuena Bizkaian eta EH

Bildu Gipuzkoan. Lea-Arti-

bain eta Mutrikun udal zein

foru hauteskundeetan EH

Bilduk lortu zuen botoen

gehiengoa. Udal hauteskun-

deetan 8.108 boto eduki zi-

tuen (2019an baino 95 gehia-

go) eta EAJk 6.568 (2019an

baino 1.323 gutxiago). Foru

hauteskundeetan koalizio

abertzalea 8.122 botogaz na-

gusitu zen (2019an baino 183

gutxiago). Jeltzaleek 6.552

boto lortu zituzten (2019an

baino 1.299 gutxiago). 

2�Biztanleak

31.248
]Lea-Artibai eta Mutrikun.
Biztanle zeuden erroldatuta
2023ko azaroaren 30era arte. 
Gehiago ziren hil zirenak jaio
zirenak baino: 142 lagun jaio 
ziren eta 264 hil.

2�Langabetuak

1.069
]Lea-Artibai eta Mutriku.
2023eko urrira arte, Lea-Arti-
bai eta Mutrikuko langabetu
kopurua. 2022an baino 79 gu-
txiago.
]Herri handienetan.
Ondarroan, 336 langabe; 
Lekeition, 215; Markina-Xemei-
nen, 179 eta Mutrikun, 192.
Ehunekotan, Ondarroan dau-
de langabetu gehien, %8,55; eta
Ziortza-Bolibarren gutxien,
%4,99. 
Langabeziaren bilakaera.
2015ean, 1.523 langabetu zeu-
den; 2016an, 1.312; 2017an, 1.190,
2018an, 1.243, 2019an, 1.141,
2020an, 1509 eta 2021ean, 1.217
eta 2.022an, 1.148.

] HERRIZ HERRI.  AZAROAREN 30ERA ARTE

HERRIAK               Jaiotzak Heriotzak        Errolda     
Amoroto                                2                             5                               398     
Aulesti                                   0                             7                               646
Berriatua                               7                             6                             1.255
Etxebarria                6                             11                                        774
Gizaburuaga                        0                             2                               205     
Ispaster                                  2                             7                               738
Lekeitio                 26                          48                             7.223 
Markina-Xemein               25                           43                        5.113
Mendexa                                3                             3                               434
Munitibar                               1                             5                               479
Mutriku                               28                           47                             5.315
Ondarroa             39                           77                            8.261
Ziortza-Bolibar                    3                             3                               407
GUZTIRA                             142                           264                             31.248





HITZAK 20 URTE

LEA-ARTIBAI ETAMUTRIKUKOHITZAren 20. urteurrena eta Errigoraren 10. urteurrena ospatzeko
jaialdia egin zuten azaroaren 11n, Lekeition. Bi hamarkadako ibilbide oparoaren ostean,
aurrera begira ere, HITZAk herri eta eragileen babesagaz komunikazio proiektu erre-
ferente izaten jarraitu nahi zuela azpimarratu zuten, euskaraz, euskaratik eta euskaragatik.
Euskal prentsa benetan sostengatuko zuten politika aktiboak, eraginkorrak eta iraun-
korrak eskatu zituzten.

ATAL 
BEREZIA:

argazkiak, 
elkarrizketak, 
albisteak...:

eskerrik asko!
ERAGILE ETA LAGUNTZAILE GUZTIOI

Bizkaibuseko 
langileek lanuzteak
gehitu zituzten  
LEA-ARTIBAI// 
Busturia Lea Artibai (BLB)
Bizkaibuseko langileek lanuz-
te gehiago iragarri zituzten. 31
eguneko lanuzte partzialak
finkatu zituzten urteko lehe-
nengo hiruhilekorako, eta
baita 24 orduko bi greba egun
eta hainbat elkarretaratze ere.
Bizkaibuseko bost emakida-
dunetatik lauk lanuzteak, gre-
bak eta mobilizazioak deitu
zituzten.
UGTk salatutakoaren ara-

bera, 2020ko abendutik egu-
neratu barik zeukaten hitzar-
mena, eta langileek KPIaren
araberako soldata igoera jaso-
tzen zuen hitzarmen kolekti-
bo berri bat eskatzen zuten;
izan ere, gogoratu zuztenez,
«Avanza Durangaldean
2021eko KPIaren (% 6,4) ara-
berako soldata igoerak zituen
hitzarmena lortu zuten». 
Oscar Lopez batzordeko

presidenteak ohartarazi zuen
negoziaketa «zaila» izaten ari
zela, eta horrek guztiak «ga-
tazka denbora luzez luzatu-
ko» zuela. Gainera, UGTko or-
dezkariek osatutako Enpresa
Batzordeak adierazi zuen ga-
tazkari irtenbidea eman eze-
an «ez zela bake sozialik egon-
go».

16
Boga Boga Ondarroako 
emakumeen arnasgunea
ONDARROA //

Boga Boga Ondarroako 
Emakumion Elkarteak 
40 urte bete zituen.

Ondarroako Boga Boga Emakumion Elkar-
teak 40 urteko ibilbidea bete zuen. Taldea-
ren hastapenetan emakumearen ahaldun-
tzearen ideiatik abiatutako proiektua izan
zen, eta emakumeak elkarrekin josteko,
egoteko eta euskaraz ikasteko batzen ziren.
Urteak aurrera egin ahala, bilakaera izan eta

eraldatuz joan zen. 2023. urtean elkartea
«bizirik eta aktibo» mantendu zen, eta femi-
nismoaren perspektiba ezberdinak ukitzen
zituen gaien inguruko saioak aurrera era-
maten zituzten, hala nola, hitzaldiak, zine-
ma, dinamikak, jabekuntza eskolak eta ma-
hai inguruak. «Boga boga arnasgunea da;
begiak ireki, gauza ezberdinak entzun eta
ikuspuntu ezberdinak ezagutu. Aberastasu-
na. Sare bat zabaltzen da eta abanikoa zabal-
tzen da. Norbere burua ezagutzea, autoeza-
gutza. Begiak ireki eta ikasi. Gizartean parte
hartzea».

Ispastertarrak, 
energia komunitatea 
sortzeko bidean
ISPASTER //
2022.urte amaieran Ispaster-
ko Udalak eta bizilagunek el-
karlanari ekin zioten, herrian
komunitate energetikoa sor-
tzeko bidean; 2023aren hasie-
ragaz, prozesuagaz aurrera ja-
rraitu zuten. Komunitate ho-
rren nondik norakoak zehaz-
ten eta bere egitura gorpuzten
hasi ziren.
Ispasterko alkate Garbiñe

Saenz de Buruagaren berbe-
tan, «egitasmoak energia ja-
sangarritasuna, herritarren
parte-hartzea eta ardura eko-
logikoa uztartzen zituen».
Udalerriko bizilagunek era-
kutsitako «konpromisoagaz
eta jarreragaz oso asebeteta»
zeudela azpimarratu zuen.

Kooperatiba formatua

Energia komunitateak koope-
ratiba bezala funtzionatuko
zutela azaldu zuen alkateak:
«Komunitatea antolatzeko
hainbat era daude, eta guk ho-
rixe ikusten dugu geure egoe-
rara moldagarrien; hortaz,
aurrerantzean zehaztu egin
beharko dugu bazkide bakoi-
tzak zein eginbehar edukiko
dituen, kuotak zein kopuruta-
koak izango diren, eta beste-
lako xehetasunak».

Mutrikuko babes dikeko obrak.

Mutrikuko dikea luzatzeko
obren legezkotasuna, Europara

› › › › //

MUTRIKU //

Mutriku 
Natur Taldearen 
eskaera Europako
Parlamentura 
iritsi zen

Mutrikuko babes dikea 440

metroraino luzatzeko Eus-

ko Jaurlaritzak egindako

proiektuak hirigintza eta

ingurumen araudiak urra-

tzen zituela esan zuen Mu-

triku Natur Taldeak. Eta

lege urraketa horren aurre-

an, plataforma ekologistak

Europako Parlamentuko

eskaera batzordeari proiek-

tu horren legezkotasuna

berrikusteko eskatu zion.

Europako Parlamentuak

eskaera onartu eta proiek-

tuaren legezkotasuna az-

tertuko zuela adierazi zuen.

Natur taldekoek zioten argi

zeukatela Eusko Jaurlari-

tzak kirol portu bat egin

nahi zuela, eta azpimarratu

zuten dikea luzatzeko

obrak ez zetozela bat

2001ean egindako proiek-

tuarekin. «Gutxienez legea

betetzeko borrokatuko» zu-

tela esan zuten. Halaber,

gogorarazi zuten 2005ean

dikea eraiki zutenean Mu-

trikuk «natur ondarearen

zati garrantzitsu bat galdu

zuela».



Antsotegi Hotelaren saria, Rusticaen
ETXEBARRIA// Rusticaeren sariketan Publikoaren Saria jaso
zuen Antsotegi Hotelak. Euskal Herri mailan sari hori jaso
zuen lehendabiziko hotela izan zen, eta bertako arduradunen
esanetan, irabazi zutena «sari zailena» izan zen, eta «presti-
gioa» ematen ziela gaineratu zuten.

II. Neguko Bolak txapelketako saridunak 
MARKINA-XEMEIN//Markina-Xemeingo MX3T taldeak anto-
latutako II. Neguko Bolak txapelketa  Pedro Gomez ermuarrak
irabazi zuen. Barinaga bolatokian jokatu zen azken jardunal-
dia, San Anton jaien baitan; 51 parte hartzaile egon ziren.

Mediku zerbitzua
berreskuratzea 
lortu zuten

AMOROTO-MENDEXA//
Bi urte baino gehiagoko eska-
kizunen eta borrokaren oste-
an, Amoroton eta Mendexan
mediku zerbitzua berreskura-
tu zuten. Martitzenetan eta
barikuetan, Mendexan ego-
tea, eta astelehenetan, eguaz-
tenetan eta eguenetan, berriz,
Amoroton egotea lortu zuten. 
      Denbora horretan guz-
tian, erizain baten zerbitzua
baino ez zuten eduki, eta ez
medikuarena. Horrek, bi uda-
letatik argitu zutenaren ara-
bera, «atzerapen eta traba pila
bat» ekarri zituen hainbat es-
parrutan; besteak beste, itxa-
ronaldi luzeak, zuzeneko
arretarik eza, espezialistagaz
kontaktatzeko zailtasunak
edota diagnostikoak zehazte-
ko arazoak nabarmendu zi-
tuzten.

      Albistea begi onez hartu
bazuten ere, «oso berandu»
iritsi zela adierazi zuten. 
      Mediku zerbitzua udalerri
denek, edozein tamainatako-
ak izanda ere, «eskuragarri
eduki behar luketen oinarriz-
ko zerbitzua» zela gogoratu
zuen Pedro Zenigaonaindia
Mendexako alkateak. Amoro-
toko alkate Ibon Gabiolak
azaldu zuen mediku zerbi-
tzua galdu zutenetik «goiko
agintariekin borrokan» ibili
zirela: «Sasoi beltza izan da;
txarto pasatu dugu, ez genuen
argi ikusten lehengo egoerara
itzuli ahalko ginenik. Zentzu
horretan, erabakia berandu
heldu da». Hiriburutik urrun
zeuden eremuetan «oinarriz-
ko osasun zerbitzuak berma-
tzea gero eta gaitzagoa zela»
esan zuen.

Amoroto eta Mendexa udalerriei mediku
zerbitzua berrezarri zieten.  Albistea begi
onez hartu arren, «oso berandu» iritsi zela
adierazi zuten 

Pentsiodunen borrokak 5 urte bete zituen
LEA-ARTIBAI// 5 urte bete zituen pentsiodu-
nen borrokak. Astelehenero kalera atera
ziren pentsio publikoak, duinak eta bidez-
koak izateko eskubidearen alde. Aberastasu-

naren banaketa bidezkoaren aldeko borroka
egiteaz harro, soldaten eta pentsioen eros-
teko ahalmena berreskuratzeko eskaeragaz
segituko zutela aldarrikatu zuten.

Aldundia «mendiak
eraldatzeko» 
prozesuagaz hasi zen
LEA-ARTIBAI// Bizkaiko Foru
Aldundiak mendiak eralda-
tzeko prozesuari ekin zion,
eta 2021ean eta 2022an 21 lu-
rralde erosi zituen hamalau
udalerritan, eta tartean zeu-
den Etxebarri, Munitibar eta
Markina-Xemein. Guztira
50,90 hektarea erosteko 3,2
milioi euroko inbertitsioa
egin zuten.
Aldundiak partikularrei

mendiko lursailak erosi ziz-
kien, ondoren espezie autok-
tonoekin birlandatzeko. Hel-
buru bera mantentzen zutela
argitu zuten: «Baso autokto-
noak hartzen duen baso-aza-
lera handitzea, natura-gune
horien kontserbazioaren eta
basogintza-sektorearen jar-
duera ekonomikoaren gara-
penaren arteko oreka modu
jasangarrian lortzeko».
Lursailen ezaugarrietarako

egokia zen baso autoktonoa
birsortzea zuten helburu; li-
zarrak, gereziondoak, endri-
noak, urkiak, gaztainondoak,
pagoak eta elorri zuriak lan-
datu zituzten. Azaldu zute-
nez, lursail gehienetan beha-
rrezkoa izan zen landatutako
zuhaitzak moztea eta erauz-
tea, eta baita lurra egokitzea
ere, ondoren landaketak egin
ahal izateko.

Oihana Kortazar kirolaria: 
maila handiko gidari eta eredu
MUTRIKU// Oihana Kortazarrek emakumeei
zuzendutako 19 km-ko mendi korrikaldia gi-
datu zuen. Domusa Teknik 40 MLK proba-
ren bost saioetatik hirugarrena izan zen.

Sei ondarrutarrek lortu zuten
mendi erronka betetzea 
ONDARROA// Ondarroako Udalak Aurrera
Mendi Taldeagaz 2022aren hasieran abiarazi-
tako mendi erronkak erantzun ona eduki
zuen; sei herritarrek bete zuten erronka.

2023 URTEKARIA - LEA-ARTIBAI ETA MUTRIKUKO HITZA  

Arrietaren gorpuzkinak jaso zituzten senideek 
MARKINA-XEMEIN// Arantzadi Zientzia El-
karteak identifikatu ostean, Jose Martin
Arrieta Ikaran gudari markina-xemeinda-
rraren gorpuzkinak jaso zituzten senideek

otsailaren 11n eta martxoan omendu zuten.
Gerrako lagunekin hobiratu zuten, Elgoiba-
rren, eta azken agurra eskaini zioten, Ahaz-
tuen Oroimena Elkarteagaz elkarlanean.

Konpost 
txapeldunen bila,
erronka lortzeko  
LEA-ARTIBAI// «Hondakin or-
ganikoen birziklapenean au-
rrerapausoak ematen jarrai-
tzeko», Lea Artibai Amanko-
munazgoak Konpost txa-
peldunak kanpaina jarri zuen
martxan. Arduradunek esan
bezala, 2023an organikoaren
bilketa %10 handitzea izan
zen erronka. Zehatz esateko,
urte amaieran 950 tonatara
iristearen erronka ezarri zu-
ten, eta, esate baterako, maia-
tzaren 15era arte 307,64 tona
batu zituzten. Hain zuzen ere,
helburua zen 2020. urteko da-
tuak berreskuratzea, 1.005
tona inguru. 

9.000 euro, Aspanovas elkartearentzat 
BERRIATUA// Helmugak proiektuko kideek 2022ko ekintza soli-
darioetan bildutakoa eman zioten Aspanovas Bizkaiko minbizi-
dun haur eta nerabeen gurasoen elkarteari. 9.000 euro jaso zi-
tuzten Aspanovaseko ordezkariek. 

Sololuze eta Beltran omendu zituzten 
MARKINA-XEMEIN// Otsailaren 6an hiru urte bete ziren Zaldi-
barko Eitzagako zabortegia hondatu zenetik, eta bezperan,
Alberto Sololuze Markina-Xemeingo bizilaguna eta Joaquin
Beltran Zallakoa omendu zituzten, Eitzaga auzoan.

20

Energiagaz lotutako
zalantzak argitzeko
zerbitzua, udaletxean
ISPASTER// Energiagaz loturi-
ko zalantzak argitzeko zerbi-
tzua sortu zuen Ispasterko
Udalak. Astelehenetik bari-
kura eskaini zuten udaletxe-
an. «Energiaren Euskal Era-
kundeak eta Lanbidek elkar-
lanean atera zuten udalek
tokiko administrazioan klima
aldaketako eta energia tran-
tsizioko teknikariak kontrata-
tzeko aukera. Urtebetez ariko
da zerbitzua ematen», azaldu
zuen Garbiñe Saenz de Burua-
ga alkateak.

Energia Plan Integratua udal aretoan aurkeztu zuten.

Munitibarko Udalak Energia
Plan Integratua plazaratu zuen

› › › › //

MUNITIBAR //

Jaurlaritzagaz 
eta Barrizar 
enpresagaz 
elkarlanean osatu
zuen plana udalak

Eusko Jaurlaritzagaz eta

Barrizar aholkularitza

energetikorako enpresagaz

elkarlanean, Munitibarko

Udalak Energia Plan Estra-

tegikoa landu eta plazaratu

zuen. 20 urteko ibilbidea

edukitzea aurreikusi zuten,

eta udalerrian jasangarrita-

suna modu efizientean ja-

rraitzeko hainbat neurri

jaso zituzten bertan. Hauek

izan ziren planaren ardatz

nagusiak: Energiaren era-

bilera eraginkorragoa egi-

tea, isuriak murriztea eta

energia berriztagarrien bi-

dezko sorkuntza-banatua

handitzea. Hala, Muniti-

barko kontsumoaren in-

bentarioa egin zuten, uda-

lerriak bere osotasunean

sortzen duen isuri kopurua

zehazteko, eta besteren ar-

tean, klima aldaketak sor-

tzen dituen ekintzak arin-

tzeko estrategiak barnebil-

du zituzten: isuriak

arintzea eta berotegi efek-

tuak sorrarazitako aldake-

tetara modu jasangarrian

egokitzea. 

Autobus geltoki 
berriaren azterlanak
ezezkoa jaso zuen
MARKINA-XEMEIN// Markina-
Xemeingo autobus geltoki be-
rriaren azterlanak herritarren
ezezkoa jaso zuen. Atxondo
kiroldegi alboan kokatzeko
azterlan bat gauzatu zuen
udalak, beste eragile batzue-
kin elkarlanean, eta ondorio
nagusiak bildu zituzten. 226
erantzun jaso zituen udalak,
horietako 181 aurkakoak izan
ziren. Horrez gain, ideiaren
kontrako bi sinadura bilketa
ere aurkeztu zituzten udale-
an. Proposamen guztiak az-
tertuko zituztela esan zuten
udal ordezkariek.



Oihana Kortazar, Espainiako txapeldun
MUTRIKU// Oihana Kortazarrek Espainiako Trail Running Ma-
ratoien  Txapelketa bereganatu zuen. 40 km eta 2.380 m-ko des-
nibeleko ibilbide teknikoa 4:12:07ko denboran osatu zuen,
urrea bereganatuz.    Lasterketa «gogorra» izan zela adierazi
zuen: «Gorabehera asko zituen, eta nahikoa arriskutsua zen».

Balorazio «ezin positiboagoa»
LEKEITIO// Lekittoko Deabruek 10. urteurrenaren balorazio
«ezin positiboagoa» egin zuten, eta taldearen ibilbidea azter-
tzen duen Mingorri, Lekittoko Deabruen 10 urteko sugarra do-
kumentala ikusgarri jarri zuten.

Zaintzari buruzko
diagnostikoa egin
zuen udalak

MARKINA-XEMEIN//Markina-
Xemeingo I. Berdintasun Pla-
naren ildoa jarraituz, zain-
tzen eta bateragarritasunaren
inguruko diagnosia gauzatu
zuen udalak.  Jakinarazi zute-
nez, herritar gutxik parte har-
tu zuten inkesta erantzuten,
eta erantzun zuten gehienak
emakumeak izan ziren: «Ho-
rrek adierazten du gaiarekiko
interesa eta motibazioak
emakumeengan egoten ja-
rraitzen duela. Gizonak zain-
tzaile bezala ikusteko erresis-
tentziak ageri dira. Emaku-
meek zaintza erantzukizunak
lehenesten dituzte beste gau-
za batzuen gainetik».
Zaintzaile pribatu ugari mi-

grazio prozesuak bizitakoak
direla argitu zuten. Horiek
gehienbat etxeetan egiten zu-
ten lan, eta aisialdirako edo
formakuntzak egiteko eta hiz-

kuntzak ikasteko «aukera
murritzak» zituztela ondo-
rioztatu zuten diagnostikoan.
Zaintza partekatzerakoan sa-
rea erabiltzen zela azaldu zu-
ten, familia, lagun sarea
(zaintzailearena zein zain-
duarena); herria bera ere
zaintza sarearen parte bilaka-
tzen dela esan zuten.
Ondorioak atera ostean,

arazoak identifikatu eta haiei
aurre egin nahi izan zieten.
Zaintza politika «lan institu-
zionalen erdigunean kokatu»
nahi zutela azpimarratu zu-
ten: «Zaintza lanen gainkarga
emakumeengan dago, eta
gero eta gehiago migrazio
prozesuak egin dituzten ema-
kumeengan. Markina-Xe-
meingo Udalak gainkarga
hori murriztu nahi du eta
haien lana balioan jarri eta al-
darrikatu».

Zaintza lanen gainkarga emakumeengan
zegoela berretsi zuen azterketak, eta baita
ere gainkarga hori «gero eta gehiago ema-
kume etorkinen gain zegoela»



23//Otsaila›

Isuntza Arraun Elkarteak egoitzako irudia aldatu zuen
LEKEITIO// Isuntza Arraun Elkarteak egoi-
tzako irudia aldatu zuen. Argazkietatik ma-
rrazkiak egin zituzten: estropadetako une
desberdinetako argazkiak eta Lekeitioko he-

rriaren parajeren batena. Martin Bilbao,
Juan Daniel Ruiz Mimi eta Kepa Altube Kopi
aritu ziren margotzen, eta haiei «oso esker-
tuta» agertu ziren Isuntzako kideak. 

Zamburiñaren 
bideragarritasuna 
aztertu zuen Aztik
LEA-ARTIBAI ETA MUTRIKU //
Azti zentro zientifiko eta tek-
nologikoko ikerlari talde ba-
tek zamburiñaren bideraga-
rritasuna aztertu zuen Mutri-
ku eta Lekeitio artean.
Mendexako kostaldetik bi mi-
liatara kokatutako tretzan eta
Mutrikuko portuko urmaele-
an hazkuntza metodologia
ezberdina erabili zuten,
emaitzak alderatzeko asmoz.
Errentagarritasun ekonomi-
koa bideragarria izateko he-
riotza-tasa jaitsi beharko li-
tzatekeela esan zuten.

Berrikuntza eta hazkundea
BERRIATUA// Kidek Berrikuntza eta Hazkun-
de Proiektu Onenaren saria jaso zuen ON
Bizkaia sariketan. Kide Taldeko arduradu-
nek kooperatiba osatzen duten langile guz-
tiak zoriondu zituzten.

Munduko hirugarren onena
ONDARROA// Lian muralgilearen Kamiñaz-
piko lana munduko hirugarren onena zela
aitortu zuen Street Art Cities atariak. Lana
«denena» zenez, saria ere denena zela esan
zuen artistak.

2023ko Ibilaldiaren 
'Turrun hotsa' abestia 
aurkeztu zuten
ONDARROA// Leire Bilbao
idazle ondarrutarraren letra-
rekin eta Aiora Renteriaren
eta Eñaut Elorrietaren aho-
tsekin, Axular Arizmendi mu-
sikari eta ekoizle mutrikua-
rrak sortutako Ibilaldiaren
Turrun hotsa abestia aurkez-
tu zuten. Bideoklipa, ostera,
Aiora Ponce ikus-entzunezko
sortzaile ondarrutarrak sortu
zuen, eta  Nerea Gartzia eta
Unai Guenaga ondarrutarrak
izan zituen lankide . 



Greba feminista orokor baterako 
lehenengo urratsa eman zuten

LEA ARTIBAI ETA MUTRIKU //XXXX

Euskal Herriko Mugimendu 
Feministak greba orokor bate-
rako prozesua abiatu zuen.
Zaintza eskubide unibertsa-

len alde, Euskal Herriko Mu-
gimendu Feministak greba
orokor batera deitzeko pro-
zesu bat abiatuko zuela iraga-
rri zuen Martxoaren 8an:
«Zaintzarako eskubide uni-
bertsala exijitzen dugu, eta
zaintza horiek negozio izatea-

ri uztea. Horregatik, greba fe-
minista orokor baterantz
goaz, eta gaur, martxoaren 8a
da lehen urratsa».  Ez zuten
greba orokorrerako egunik ze-
haztu, baina M8tik kanpo
egingo zutela esan zuten. Ha-
laber, mugimendu feminista-

Aldarrikapen feministak lau haizetara zabaltzeko hitzordua 
LEA-ARTIBAI ETA MUTRIKU// Martxoaren 8an, tokian tokiko
udal zein taldeen deialdiekin bat eginez, aldarrikapen feminis-
tak lau haizetara zabaltzeko askotariko ekintzak egin ziren he-

rriz herri. Zaintza iraultzeko aldarria kalera atera zuten talde
feministek, eta Emakundek emakumeek lidergo postuetara
heltzeko zituzten oztopoak azaleratu zituen.

koek gogoratu zuten feminis-
moak aspaldi azaleratu zuela
zaintza lanen merkantiliza-
zioa eta pribatizazioa. «Zain-
tzari zentraltasuna ukatu ba-
zaio ere, kapitalismo patriar-
kala horretaz aberastu zela»
nabarmendu zuten.

Lan baldintzak duintzeko neurriak, Arrantza Legean 
LEA-ARTIBAI ETA MUTRIKU// Saregile, neska-
tila eta paketatzaileen lan baldintzak duin-
tzeko eta diskriminazioa amaitzeko neu-
rriak jaso zituen Arrantza Legea onartu zu-

ten Espainiako Senatuan. Besteak beste, lau
urte lehenago erretiroa hartzea ahalbidetu
zien. Ondarroako emakumeek «egun histo-
rikoa» zela nabarmendu zuten Madrilen.

Dentici pabiloiaren
inguruko aparkaleku
eta urbanizazio lanak  
MUTRIKU // Mutrikuko Udalak
Txurruka Tenienteak etorbi-
deko Dentici pabiloiaren in-
guruko aparkaleku eta urba-
nizazio obrak gauzatzeko la-
nak hasi zituen. Bestalde,
Galdona auzorako bidearen
konponketa lanei ere ekin zie-
ten.

Etxelilaren 10. urteurrena ospatzen 
ONDARROA// Egun osoko egitarauagaz, Etxelilaren hamarga-
rren urteurren jaia ospatu zuten. Bisit Beiroren lana eta indarra
balioan jarriz, omenaldi xume eta beroa eskaini zioten, eta xafla
bat ezarri zuten Etxelilako goiko solairuan.

Bigarren talde handiena, Lilatoian 
ONDARROA// Lilatoiaren 33. edizioan Etxelila Aringaingan
taldeko 114 korrikalarik parte hartu zuten, bigarren talde jen-
detsuenaren saria eskuratuz. Inoizko parte hartze daturik
handiena izan zuen Lilatoiak: 6.000 emakume.



Bolintxu energia komunitatea sortu zuten
ZIORTZA-BOLIBAR// Bolintxu energia komunitatea eratu zu-
ten Ziortza-Bolibarren. Kooperatiba izaeradun egitasmoa 35
bazkidegaz sortu zuten, baina aurrera begira, proiektuak egin
ahala, bazkide gehiago sartzeko aukera egongo zela azpima-
rratu zuten. Udalak bultzatuta sortu zuten; udala bazkide la-
guntzaile legez sartu zen kooperatiban.

Kluben arteko txapelak, Berriatura
BERRIATUA// Berriatua nagusitu zen kluben arteko Euskal He-
rriko zesta txapelketan. Markina-Xemeingo Uni Frontoiak
hartu zituen gazteen txapelketako finalak eta Zumaiak nagu-
siena. Ohorezko mailan, berriz, Mutriku nagusitu zen.

Ispasterko eskolaren
eraberritzea bidean,
elkarlanean 
ISPASTER// Ispasterko Udala,
Ispasterko Guraso Elkartea
eta herriko eskola komunita-
tea Eusko Jaurlaritzaren Hez-
kuntza Sailagaz elkarlanean
aritu ziren, eskolaren erabe-
rritze lanen proiektua gara-
tzeko. Proiektuan jasotzen ze-
nez, «eraikina goitik behera
eraitsiko zuten, berria eraiki-
tzeko»; horregaz batera, jolas-
gune bat egitea ere aurreikus-
ten zuten. Lan horiek egiteko,
eskola alboko orubea baliatu-
ko zutela azaldu zuen Gar-
biñe Saenz de Buruaga alkate-
ak. Obrak 2024/2025 ikastur-
tean abiatzea aurreikusi
zuten. Zehaztutakoaren ara-
bera, «jasangarritasunaren al-
deko hautua» egin zuten. Ma-
terialak «0 kilometrokoak»
izatea lehenetsi zuten, baita
«eskola autonomoa» izatea
ere. Epe luzeko proiektua
izanda, urratsez urrats lan
egiten jarraituko zutela argitu
zuten, alderdi guztien ekar-
penak jasota.

Markina-Xemeingo
HAPO onartu zuen 
aldundiak 
MARKINA-XEMEIN// Hama-
zazpi urteren ostean, Marki-
na-Xemeingo Herri Antola-
mendurako Plan Orokorra
onartu zuen Bizkaiko Foru Al-
dundiak. Luis Egurrola alka-
teak esan zuenez, «zaharkitu-
ta zegoen dokumentua zen
eta beharrezkoa zen momen-
tuko beharrizanei erantzu-
nak emateko eta errealitatea-
ri egokitzeko». Zuzenketa
asko egin behar izan zituztela
zehaztu zuen. 

Ahaztuen Oroimenak
Elkartearen Memoria
Ibilbideak  
MARKINA-XEMEIN// Etxeba-
rriko eta Berriatukoen ostean,
Markina-Xemeingo Memoria
Ibilbideak aurkeztu zituzten.
Ahaztuen Oroimena Elkarte-
ak egin zituen Etxebarriko,
Berriatuko eta Markina-Xe-
meingo Udalen ekimenez, eta
Gogorak (Memoriaren, Biziki-
detzaren eta Giza Eskubideen
Institutua) babestuta: «Gure
inguruko herrietan kokatuta-
ko frontea sektore ezberdine-
tan antolatu zen, eta sektore
edo zati hauetako zenbait ger-
takari bildu nahi izan ditugu,
Memoria Ibilbide hauen bai-
tan».

Delikuentzia kasuen kontrako mobilizazioa
MUTRIKU// Delinkuentziarik ez dugu nahi le-
lopean, manifestazioa egin zuten Mutrikun.
Hainbat etxebizitzetan egindako lapurreten,
erasoen eta legez kanpoko beste zenbait ger-

takariren kontra agertu ziren ehunka herri-
tar, eta «baketsua ez denak Mutrikun ez dau-
kala tokirik» adierazi zuen Joseba Palen-
zuela alkateak.

Leire Bilbaoren 
letrak, ‘Txitxarroa 
eta atuna’ diskoan 
ONDARROA //Jabier Muguru-
za konpositore eta musikari
irundarrak haurrentzako Txi-
txarroa eta Atuna diskoa ka-
leratu zuen Leire Bilbao idaz-
le ondarrutarraren letrekin.
Bien esanetan «musikak eta
poesiak  bat egiten zuten, me-
taforez eta onomatopeiez osa-
turiko abestietan». Bilbaok
esan zuen diskoan parte har-
tzea «ohorea» izan zela:
«Urontzian dagoen arraina
itsasora bota, eta libre utzi du-
zue. Horrela sentitzen dut po-
esia musika kantu bihurtzen
denean». Abestien bidez isto-
rioak kontatu zituen, poesiak
narratiboak izan daitezkeela
adieraziz: «Poztasuna dago
baina tragedia ere bai, eta
hori ere kontatu behar zaie
umeei; hitz egin behar zaie bi-
zitzaz, maitemintzeaz, herio-
tzaz, bizitzako harrokeriaz
eta tuntunkeriaz».

Tanzanian ilusio berriak pizten
LEKEITIO// Ekhi Aboitiz lekeitiarrak eta Itziar
Zabala dimoztarrak Tanzaniako oporraldia
ekintza sozial bilakatu zuten. Climbing for a
Reason fundazioagaz, Musoma herriko
umeei laguntzen aritu ziren.

Euskal JaXE, IbilaldiXE aurretik
ONDARROA//  Zubi Zahar herri ikastolak anto-
latutako Euskal JaXEk herriko eta inguruko
herrietako 300 dantzari, txistulari eta dan-
bor jole baino gehiago batu zituen. Urteetan
Ondarroan bizi ez zen giroa piztu zuen. 

ADEL, iragarpenak eta ikusle kopurua gaindituta 
AULESTI// Aulesti Artedrama Euskal Labora-
tegiak (ADEL) hemezortzigarren aldiz sor-
menez bete zuen. Iragarpenak eta ikusle ko-
purua gainditu zituen, eta antolatzaileen hi-

tzetan, antzezlan denak pilotalekura alda-
tzea «erabaki arrakastatsua» izan zen. Me-
trokoadrokaren Zeozertan dabil baina ez da-
kit zertanobrak erakarri zuen jende gehien. 

Etxaburu eta 
Gallastegi presoak,
Euskal Herrira  
LEA-ARTIBAI ETA MUTRIKU//
Aitzol Etxaburu Artetxe preso
ondarrutarra eta ama mutri-
kuarra zuen Irantzu Gallaste-
gi Sodupe preso berangoarra
Euskal Herrira lekualdatu zi-
tuzten. Etxaburu Lanneme-
zango (Frantzia) kartzelatik
Martuteneko espetxera le-
kualdatu zuten, eta senideek
esan zuten han Asier Badiola
preso ondarrutarragaz bat
egin zuela. Gallastegi Estre-
meratik (Madril, Espainia) Za-
ballara lekualdatu zuten. Sal-
buespen legeek behin betiko
desagertu behar zutela alda-
rrikatu zuten presoen senide-
ek, Etxeratek deituta.

Eskola berria, 2026/2027 ikasturterako prest 
ETXEBARRIA//Etxebarriko Udaleko, guraso elkarteko eta eskola-
ko zuzendaritzako ordezkariak Eusko Jaurlaritzaren Hezkuntza
Sailagaz bildu, eta aurreproiektuaren berri izan zuten. 2026/2027
ikasturterako eskola berria prest egongo zela esan zuten.

Euskaltzain osoko harrera ekitaldia 
LEKEITIO// 2022ko otsailean Euskaltzaindiak euskaltzain oso
izendatu ostean, Miren Agur Meabe ofizialki euskaltzain oso
izan zen Lekeition harrera ekitaldia egin eta sarrera hitzaldia
irakurrita. Bere ibilbide poetikoa balioetsi, eta euskara eta li-
teraturaren ateak zabaldu zizkiotenak omendu zituen.

Ibai Pastor, Mutrikuko 
Musika Bandaren 
zuzendari berria
MUTRIKU// Ibai Pastorrek har-
tu zuen Mutrikuko Musika
Bandaren gidaritza. Zuzenda-
ri berria hautatzeko prozesua
abiatu zuten 2022ko azaroan;
izan ere, ia urtebete zerama-
ten zuzendari ofizialik gabe,
eta egoerari buelta emateko
asmoz abiatu zuten.  Deialdi-
ra aurkeztutakoen artean hiru
hautagai aukeratu zituzten;
Pastor, Beñat Etxabe eta Aritz
Labrador. Musika Bandatik
esker hitzak eskaini zizkieten
gainontzeko hautagaiei: «Mo-
mentu honetan, triste ere ba-
gaude, beste bi zuzendari pa-
regaberi ezezkoa eman behar
izan diegulako. Beñat Etxabe
eta Josean Pascual, zuokin
pasatako denbora zoragarria
izan da, eta esker hitzak beste-
rik ez ditugu zuontzat».

Karpa bete jende eta pintxo, 
Mutrikuko 26. Berdel Egunean

› › › › //

MUTRIKU //

900 kilo berdel
erabilita, hamaika
eratara egindako
milaka pintxo 
banatu zituzten

Ekimenez ekimen, eguraldi

txarrari aurpegi ona jarri

zioten 26. Berdel Egunean.

900 kilo berdel erabilita,

hamaika eratara egindako

milaka pintxo banatu zituz-

ten, Mutrikuko Kofradiaren

aurrean, eta ilara luzeak

sortu ziren. Eguna ezin ho-

beto amaitzeko, agertokira

igo ziren Belarri Fuckers eta

Delirium Tremens talde

mitikoa. 

Mutriku Arraun Taldea
«Arraun zaletasuna berres-

kuratzeagatik eta oro har,

ezer bueltan espero gabe

herriaren alde egindako lan

guztiagatik», Mutriku

Arraun Taldeak jaso zuen

Berdel Aipamena. Saria ja-

sotzean, esker onez agertu

ziren Gerardo Graña presi-

dentea eta Peru Vidal

arraunlaria. Gerardok esan

zuen saria talde osoarena

zela, eta Vidalek, aldiz, ber-

tsoa botata agertu zuen es-

ker ona.  Bestalde, Mutriku-

ko Arte Lagunek horma iru-

dia bistaratu zuten portuan.



Isuntza eta Ondarroa, bateletan onenak
LEA-ARTIBAI// Bizkaiko Batel Txapelketan Ondarroa nagusi
izan zen nesken ume mailan eta mutilen gazte kategorian. Isun-
tzak, berriz, nesken alebin mailako bandera irabazi zuen. Biek
ala biek beste hainbat podiumetan sartzea lortu zuten, eta Lea
hirugarren sailkatu zen nesken kadete mailan.

858 lagun bildu zituen Boga! mendi martxak 
ONDARROA// 858 mendizalek egin zuten Ondarroako Aurrera
Mendi Taldeak eta Zubi Zahar Herri Ikastolak elkarlanean anto-
latutako Boga! mendi martxa. Ohiko formatura bueltatuta,  hiru
ibilbide izan ziren aukeran: 54 km-koa, 24 km-koa eta 11km-koa.

Inoizko jende gehien, Elizpe Rock jaialdian
ETXEBARRIA// Etxebarriko V. Elizpe Rock jaialdiak inoizko
jende gehien elkartu zuen. Ohiko datara itzuli zen jaialdia, eta
antolatzaileek ahalegin berezia egin zuten, lehen aldiz Lea-
Artibai eskualdeko kanpoko taldeak ekarrita. Dena talde on-
darrutarrak eta A.D. markina-xemeindarrak ere jo zuten.

Txantxangorrik Irri Eguna ospatu zuen
MUTRIKU// Mutrikuko Txantxangorri Aisialdi Taldeak Irri
Eguna eta 20. urteurren jaia ospatu zituen. Erromeriaz eta
umeentzako jarduerez gain, taldearen argazkien eta doku-
mentalaren erakusketa jarri zuten, Zabiel Kultur Etxean.

Munitibarko bonbardaketa, liburu batean jasota
MUNITIBAR// 1937an jasandako bonbardake-
taren inguruko testigantzak, informazioa eta
denetariko datuak jaso zituzten Munitibar
1937/04/26: Aire-Eraso baten kronika libu-

ruan. Ahaztuen Oroimena 1936 elkartea eta
herritarrak egon ziren memoriaren indus-
keta ardatz zuen proiektuaren atzean, uda-
laren babesagaz.

Zeta Zine Klubak
bere jarduera bertan
behera utzi zuen
ONDARROA//
Ondarroako Zeta Zine Klubak
bere jarduera amaitutzat
eman zuen. Saiakerak egin
arren, eta nahiz eta publikoak
erantzun, taldeko kideek
esan zuten ez zutela herrian
zinema mantentzeko «irten-
bide iraunkorrik topatu eta
indarrak agortu» zitzaizkiela.
Herrian zegoen hutsunea iku-
sita, taldea 2019an hasi zen le-
hen pelikulak herrian bertan
proiektatzen, eta «helduen-
tzako zinema idependentea-
go baten alde apustu» egin zu-
ten, umeentzako pelikula ko-
mertzialagoei ere tartea
emanez. Pandemia ostean,
indarberrituta, programazio
egonkorrago baten alde egin
zuten; lekuz aldatu eta Kofra-
dia Zaharrean espazio pro-
pioa bilatu zuten. Bidelagun
izandako guztiei eskerrak
eman zizkieten,  besteren ar-
tean, Kideri, Eikari, 11Barriri
eta Kurikeri. 

Larreategi, nagusi Peru Abarkan
MARKINA-XEMEIN//  Yolanda Larreategi
idazle markina-xemeindarrak irabazi zuen
Peru Abarka album lehiaketa, Puta gorda la-
nagaz. 

Andra Martxia, bigarren urtez
LEKEITIO// Lekittoko Mugimendu Feminis-
tiak antolatutako II. Andra Martxia oso arra-
kastatsua izan zen. 100 emakume baino
gehiagok parte hartu zuten.

Lea-Artibaiko Eskolarteko Kirol eta Jolas Topaketa 
LEA-ARTIBAI// Lau urteren ostean, Lea-Arti-
baiko Eskolarteko Kirol eta Jolas Topaketa
berreskuratu zuten. Bi egunez, txandaka, es-
kualdeko ikastetxeetako DBH 1 eta DBH 2ko

500 ikasle baino gehiago elkartu ziren Lekei-
tion. Plazan, portuan eta hondartzan dene-
tariko guneak izan zituzten nahi beste kirol
eta jolas probatu ahal izateko.

Mutrikuk kale museo
bihurtzeko bidea
hartu zuen  
MUTRIKU// Mutriku aire libre-
ko museo bilakatzeko bidean,
lau horma irudi egin zituzten.
Urtero artista ezberdinak gon-
bidatzea aurreikusi zuen uda-
lak, eta baita artista bakoitzak
10 urteko bermea ematea ere,
bere horma irudia bere horre-
tan mantentzea ziurtatuz. 

Eusko Ikaskuntza Saria, Kirmen Uriberentzat 
ONDARROA// Kirmen Uribe idazle ondarrutarrak 2023ko Eusko
Ikaskuntza saria irabazi zuela iragarri zuten maiatzean eta uz-
tailean izan zen sari banaketa ekitaldia. Euskal kulturaren en-
baxadore eta euskal literaturaren berritzaile nagusietako bat
zela nabarmendu zuen epaimahaiak. 

Alde Zahar bete ospakizun, Antxoa Egunean
ONDARROA//Antxoa Egunaren oinarriak indartsu daudela
berretsi zuten ondarrutarrek. 22. Antxoa Egunean Josu Arri-
zabalaga Basterretxea omendu zuen udalak, herriko berba
eta esaerak batzen eta aztertzen urteetan egindako lanagatik.

Larrialdietako 
pediatria zerbitzua
hurreratzeko eskaera
LEA-ARTIBAI// Lekeitioko al-
kate Koldo Goitiak eta Ispas-
terko alkate Garbiñe Saenz de
Buruagak larrialdietako pe-
diatria zerbitzua Lea-Artibai-
ra hurreratzeko eskatu zioten
Gotzone Sagardui Osasun
Sailburuari. Eskualdeko he-
rritarrek osasun zerbitzuekin
lotuta zituzten kezkak helara-
zi zizkioten. Sailburuak azal-
du zien Osakidetzak «sare bat
bezala» funtzionatzen duela,
eta saretze hori mantentzea,
«oso garrantzitsua dela, bai
ikuspuntu teknikotik, bai osa-
sunarenetik». Horrez gain,
Sagarduik konpromisoa hartu
zuen Lea-Artibai inguruko os-
pitaleetan ematen ziren osa-
sun zerbitzuak gehitzeko eta
zeudenak hobetzeko. Goitiak,
bestalde, Osakidetzaren heli-
koptero zerbitzua balioetsi
zuen, inguruko udalerri guz-
tiak artatzen dituela azalduz.

Euskaratik eta euskaraz hezteko
aldarriak hartu zuen IbilaldiXE

› › › › //

ONDARROA //

Milaka 
euskaltzale bildu
ziren Ondarroan
ospatutako 
2023ko Ibilaldian

Giro paregabean, milaka la-

gun batu ziren Ibilaldian

ikastolei, euskarari eta eus-

kal kulturari hauspoa ema-

teko. Eider Galarraga Zubi

Zahar Herri Ikastolako le-

hendakariak  Ondarroako

herria eta euskara jarri zi-

tuen erdigunean, Xe leloa-

ren garrantziari aipamen

eginez: «Hitz egiteko modu

bat ez ezik, herri bat ere iru-

dikatu nahi dugu. Euskara

berea duen herri bat». Leire

Bilbao ikasle ohi eta idazle-

ak idatzitako letrari aipa-

mena egin zion, abestiak

ondo irudikatzen baitu xe-

dea: «Ez da jauziko zubixe,

geu ga eusten daben herri-

xe». Ikastolek sorreratik al-

darrikatu duten euskaraz-

ko hezkuntza sistemaren

aldeko aldarria egin zuen:

«Euskaraz hazi eta hezi

nahi ditugu Ondarroan

zein Itsasun».



Itzulia Women, Lea-Artibain eta Mutrikun
LEA-ARTIBAI//Etxebarrian hasi zen 2. Itzulia Women lasterketa.
Munduko txirrindularirik onenek hartu zituzten Lea-Artibaiko
eta Mutrikuko errepideak. 2022ko Itzulia Womeneko irabazle
Demi Vollering  nederlandarrak lortu zuen etapa garaipena, eta
bigarren urtez jarraian, nagusitu zen lasterketan.

Lan baldintzak hobetzeko eskaria
LEKEITIO// Uribarren Abaroa zaharren egoitzako langileak, Lea-
Artibaiko Laneko Autodefentsa Sareagaz batera, «gutxieneko
lan baldintzak bermatzeko» antolatu ziren. Lan baldintzak ho-
betzea exijitzeko sinadura bilketa jarri zuten martxan.

Berriatuko FT, Lurraldeko Lehen Mailara
BERRIATUA// Ligan bigarren amaituta, denboraldiko helburu
nagusia bete zuten Berriatuko FTkoek: Lurraldeko Lehen Mai-
lara igotzea. «Egindako lan guztiaren ordainsaria» zela azpi-
marratu zuten klubaren ordezkariek, eta jasotako «babes eta el-
kartasun uholdeagatik» eskerrak eman zizkieten jarraitzaileei.

Erraldoiak sortzeko proiektua, elkarlanean
BERRIATUA// Berriatuarrek erraldoi bi sortzeko prozesua
abiatu zuten elkarlanean, eta buruarinen ikastaroa eskaini
zuten (argazkian). 2024ko sangregorioetarako erraldoi bi
eduki nahiko lituzketela esan zuten. 

Munitibar Open Seriesa lehiatu zuten lehenengoz
MUNITIBAR// Barandika eta Lekerika ger-
nika-lumotarrek irabazi zuten Munitibar
Open Seriesa. Bi setetan garaitu zituzten Er-
kiaga ispastertarra eta Zabala markina-xe-

meindarra. Eraman enpresak zesta-punta
bultzatzeko zereginean, herri txikietara lu-
zatu zuen bere eskaintza, eta lehenengoz an-
tolatu zuen Munitibar Open Seriesa.

Lea ibilbidea 
«erakargarriago»
bihurtzeko neurriak
LEA-ARTIBAI// Lea Ibilbidean
turismo jasangarritasuneko
planean zehaztutako neu-
rrien araberako ekintzak egi-
tea erabaki zuten Lea Ibarre-
ko Udal Mankomunazgoaren
batzar nagusian. Autokontsu-
mo elektrikoa eta industria-
ren berreskurapena ardatz
hartuta, besteak beste, Ben-
gola Energia eta Natur Parke-
an  instalazio fotovoltaikoa
ipintzea  eta bailarako indus-
tria ondarea berreskuratu as-
moz, Gizaburuagako Bengo-
lea erostea adostu zuten.
Esan zutenez, Lea ibilbidea-
ren «erakargarritasuna han-
ditzea eta ibarraren garapena
indartzea» ziren neurri guz-
tien jomugak.  Eta berritasun
horiek guztiak Eusko Jaurla-
ritzako Turismo, Merkatari-
tza eta Kontsumo Sailagaz hi-
tzartuta egon ziren; izan ere,
Lea Ibarreko Udal Mankomu-
nazgoak eta Eusko Jaurlari-
tzak adostuta zeukaten Lea
Ibilbidea Euskadi Helmuga-
ko turismo jasangarritasune-
ko lurralde planaren barruan
sartzea. Besteren artean, ai-
patutako neurri horiek Euro-
pako Batasuneko Next Gene-
ration planak finantzatuta
egongo zirela jakitera eman
zuten.

Aparkalekuko zati bat, behera
MUNITIBAR// Munitibarko udaletxe atzeko
aparkalekuko zati batek behera egin, eta
auto bat kaltetu zen. Suhiltzaileek aparkale-
kua hustu eta ingurua hesitu zuten.

35. San Gregorio txapelketa
BERRIATUA// Nagusien mailan, Xabi Baran-
dikak eta Gorka Mugartegik eta Erika Mur-
gartegik eta Eneritz Lizardik irabazi zuten
Berriatuko 35. San Gregorio txapelketa.

Autobus geltokiak liburutegi bihurtuta 
GIZABURUAGA// Herritar baten proposame-
na aintzat hartuz, eta Gizaburuagako Udala-
ren ekimenez, liburutegi txikiak jarri zituz-
ten Eleizaldeako bi autobus geltokietan. Ho-

rrela, irakurketa bultzatzea erdigunean ipini
zuten. Gainera, geltokian irakurtzeko auke-
ra eskaintzeaz gain, herritarrei autobusean
liburua eramateko aukera ere eman zieten.

Gizonezko bat 
atxilotu zuten, sexu
erasoa leporatuta   
ONDARROA// Sexu erasoa egi-
tea leporatuta, 32 urteko gi-
zon bat atxilotu zuten Onda-
rroan, eta Gernikako epaitegi-
ra eraman zuten. Ertzaintzak
jakinarazi zuenez, atari bate-
an harrapatu zuen emaku-
mea, eta sexu ukituak egin
zizkion: «Biktimak ihes egin
zion erasotzaileari, eta bere
etxean babestu zen». Udaletik
jakinarazi zuten protokoloa
martxan jarri, eta jarraitu be-
harreko prozedura hasi zute-
la. Eta Lea-Artibaiko Itaiak
erasoa gogor salatu, eta indar-
keria matxistari aurre egiteko
antolatzera deitu zituen he-
rritarrak.

Erkiagaren ibilbide zabalari omenaldia 
ISPASTER// Aritz Erkiaga puntista ispastertarra bere profesional
ibilbideagatik omendu zuten herrikideek, eta «hunkituta eta es-
kertuta» agertu zen. Udalak, gainera, haren omenezko txokoa
atondu zuen frontoian.  

60 gaztetxo, udako bertso barnetegian 
ONDARROA// DBH1etik Batxilergoko 2.mailara arteko 60 gazte
bizkaitar elkartu ziren Bizkaiko Bertsozale Elkartearen udako
bertso barnetegian, Ondarroan. Hondartza, dantza, literatu-
rari buruzko ikastaroa, bertso saioa... uztartu zituzten.

II. Berdintasun Plana
aurkeztu zieten 
herritarrei
BERRIATUA // Emagin Elkarte-
ak eta Berritxuko Neskak tal-
de feministak udalaren babe-
sagaz II. Berdintasun Plana jo-
rratu zuten, eta herritarren
aurrean aurkeztu zuten. Pla-
nean genero arteko berdinta-
sunaren errealitatea ikusa-
razteko egindako diagnosti-
koaren emaitzak bistaratu
zituzten, baita detektatutako
gabeziak konpontzeko neurri
nahiz proposamen sorta ere.
Planak lau eragin eremu bar-
nebildu zituen: udala, indar-
keria, ahalduntzea eta ekono-
miaren nahiz gizarte antola-
kuntzaren eraldaketa. Bes-
teak beste, adineko emaku-
meen arteko saretzea bultza-
tzeko neurriak hartu zituzten:
«Zaintza lanak erantzukizu-
nez banatzeko, herritar sare-
ak josi dira; komunikazioa eta
auzolana, oro har, indartu di-
tugu». Foro feminista baten
sorrera bultzatzea ere jaso zu-
ten planean.

Harrotasunaren Egunean eskualdeko elkarretaratzea egin zuten Mutrikun.

Herriak «gune seguruak» 
bilakatu arte, borrokan

› › › › //

LEA ARTIBAI ETA MUTRIKU //

Lea-Artibai 
eta Mutrikuko 
desbiauk taldeak
antolakuntzarako
deia zabaldu zuen

LGTBIQ+ Harrotasunaren

Nazioarteko Egunean es-

kualdeko manifestazioa

egin zuten Mutrikun, Lea-

Artibai eta Mutrikuko des-

biauk taldearen deiari eran-

tzunda. Argi utzi nahi izan

zuten herriak ez zirela «es-

pazio seguruak», eta bertan

bizitzeko eta aldarrikatze-

ko «askapena» eskatu zu-

ten: «Ezin dugu ahaztu gure

herrietako desbiatuok sexi-

liorako dugun beharrizana,

herrietatik hirietara egin-

dako migrazioa da sexilioa,

aniztasunaren bila. Ez

dugu izan ahal izateko kan-

pora joan beharrik izan

nahi». Helburu bezala jarri

zuten Lea-Artibain eta Mu-

trikun ere «espazio posible-

ak eta nortasun bizigarriak»

sortzea. Euren borroka «an-

tikapitalista, transbertsala

eta transfeminista» zela eta

hala izaten segituko zuela

esan zuten. Era berean, an-

tolakuntzarako deia egin

zuten «gizarte kapitalistak

eskaintzen duen» alternati-

ba polizialaren aurrean.



Omenaldi beroa, herritarren babesagaz
ONDARROA// Amaia Aulestia eta Jabier R. Urrutxeri omenaldi
kontzertua eskaini zioten, Andra Mari elizan. Kantaizek antola-
tuta, Ondarroako Udalaren laguntzagaz eta herriko kultur talde
ezberdinen partaidetzarekin, egitarau oparoagaz gozatzeko au-
kera eskaini zuten. Herritar asko hurbildu ziren ekitaldira.

Hobekuntzak egin zituzten Gaztegunean
MENDEXA// Gaztetxo eta gurasoen eskaeretatik abiatuta, eta au-
zolanean egokitu ostean, Mendexako Gaztegunea martxan jarri
zuten berriro. Espazioa garbitu, margotu eta zenbait altzairu be-
rrirekin hornitu, eta liburutegia Gaztegunera lekualdatu zuten.

Dantzariek kaleak hartu zituzten
MUTRIKU// Dantza Eguna eta Erromeria Eguna jardunaldi be-
rean ospatu zituen Mutrikuko Gure Ametsa dantza taldeak,
bigarren urtez. Goizeko kalejiraren ostean,  Alardea egin zu-
ten eguerdian, Goiko Plazan. Arratsaldean, berriz, Gauargi
taldearen erromeria izan zuten, Beheko Plazan.

Markina Shots jaialdia, «markak hausten»
MARKINA-XEMEIN// Markina Shots jaialdiak «hitzik gabe» utzi
zituen ikusleak; beste urte batez, «markak hautsi» zituen. The
Daltonics, Orkresta Elektrotuna, Mocker’s, Los Paniks,
Mourm eta Los Mambo Jambo taldeek osatu zuten programa.

Baso Bizien Eguna «hurbileko giroan» eman zuten 
BERRIATUA// Baso Bizien Plataforma osatzen
duten 18 elkarteeetako kideak Berriatuan
batu ziren. Tokiko nahiz kanpoko espeziee-
kin egin daitezkeen landaketa ereduak zein

ur harguneekin lotutakoak, lurzoruaren ga-
rrantzia, basogintza ekologikorako estrategia
eta jarraibideak eta Legarmendi gailurreko
indusketak izan zituzten hizpide.

Behin-behineko
onarpena eman 
zioten HAPOri
BERRIATUA// Jarduera ekono-
mikoa, etxebizitza eta auzoe-
tako lursailak publiko egitea
ardatz zituen Berriatuko He-
rri Antolamendurako Plan
Orokorrari behin-behineko
onarpena eman zioten. Eta
Bizkaiko Foru Aldundiaren
behin betiko ebazpena hiru
hilabeteren barruan jasoko
zutela adierazi zuten. 1993.
urteko HAPO zeukaten inda-
rrean, ordutik hura moldatze-
ko hainbat saiakera egin
arren. Hain zuzen, 2015ean
onartu ez zuten HAPOren ere-
duari aldundiak zehaztutako
moldaketak egin zizkioten
proposamen horretan. Etxe-
bizitzari zegokionez, HAPO-
ren behin betiko onarpenak
herrian 60 etxebizitza egiteko
aukera ekarriko zukeen, ho-
rietako hogei babes ofiziale-
koak. Horrez gain, herriaren
erdigunean ere beste hama-
bost etxebizitza eraikitzeko
baimena ere suposatzen zuen
onarpenak. Plan orokorraren
behin-behineko proposame-
neko alderdi nabarmenetako
bat jarduera ekonomikorako
beren-beregi sortutako bi
gune berriren sorrera izan
zen. Hala, HAPOren proposa-
menak zenbait lursail publiko
egiteko aukera zekarren.

Arrakastatsua izan zen Xiri Eguna
MUTRIKU// Mutrikuko Erraldoi eta Buruhan-
dien konpartsaren XX. urteurrena ospatu zu-
ten Xiri Egunean. Besteak beste, mural mar-
goketa eta Gaztetxean kontzertuak izan ziren.

Karenka Elkartearen eskaera
ONDARROA// Oihane Saizarrek 2023-2024
ikasturtean gela egonkorrean jarraitzeko
aukera izateko eskaera egin zion Karenka el-
karteak Hezkuntza Batzordeari. 

Frantziako Tourra, bertoko kale eta errepideetatik 
LEA-ARTIBAI ETA MUTRIKU// Frantziako Tou-
rra Euskal Herrian hasi zuten, eta Gure Es-
kuren deiagaz bat eginez, Euskal Herriaren
erabakitzeko eskubidea zabaldu zuten han

eta hemen. Lea-Artibai eta Mutrikutik 3. eta-
pan, uztailaren 3an, pasatu zen, eta eskual-
deko herritarrek kolorez, aldarriz eta animo
garrasiz bete zituzten bazterrak.

Xemeingo Gaua
«munduari kantatuz»
bueltatu zen  
MARKINA-XEMEIN// Pande-
miaren geldialdiaren ostean,
Xemein Abesbatzak antola-
tzen duen Xemeingo Gaua be-
rreskuratu zuten. Munduari
Kantatzen: da capo al fine
izenburupean eta Itxaso Jaio
eta Xabier Mendez zuzenda-
rien agindupean egin zuten
VI. Xemeingo Gaua. Xemein-
go Abesbatza, Xemeingo gaz-
te ahots abesbatza eta Soka
laukoteagaz batera, Aintzane
Basterretxea, Alfonso Rodri-
guez, Isidoro Garcia, Gorka
Ardaraz eta Agate Amilibia
musikariek eta Iratxe Ibarra
eta Oscar Alberdi bertsolariek
parte hartu zuten.

Osakidetzaren «ageriko murrizketak» salatzen 
AULESTI// Osakidetzan murrizketarik ez egiteko eta herritarrek
lehen arreta zerbitzua herrian jasotzea bermatzeko eskatuz,
mobilizazio dinamika jarri zuten martxan Aulestin. Medikua
eta erizaina egunero herrian egon zitezen galdegin zuten.

Asisko Urmenetaren erakusketa, museoan 
ZIORTZA BOLIBAR// Simon Bolivarren jaiotzaren 240. urteu-
rrena ospatzeko Asisko Urmenetaren erakusketa jarri zuten
Simon Bolivar Museoan. Inaugurazio egunean, hitzaldia,
ekitaldia eta D’Capricho taldearen kontzertua izan zituzten.

‘Geuretik Sortuak’
beka zukutu zuten
bertoko lau herritan
LEA-ARTIBAI// Udalbiltzak eta
Euskal Herriko hainbat uda-
lek Geuretik Sortuak bekaren
bigarren deialdia egin zuten,
eta hori lortuta, Saioa Alkaiza
Guallar iruindarra eta Jon An-
der Urresti Ugalde bermeota-
rra Lea-Artibain aritu ziren
euren sormen lanetarako ins-
pirazio bila. Nafarrari Berria-
tua egokitu zitzaion, eta biz-
kaitarrari, aldiz, Amoroto,
Aulesti eta Munitibar. Horre-
la, egonaldien balorazio
«aparta» eginda, lanen «he-
zurdura prest» zeukatela ai-
tortu zuten biek ala biek.
«Adinean zaharragoak dire-
nek, adibidez, esku zabalik
hartu naute, eta neure lanera-
ko benetan baliagarriak izan
diren hamaika gauza kontatu
dizkidate», esan zuen berme-
otarrak. Alkaizak azaldu zuen
«errutina eraldatzen zuten
baina oharkabean pasatzen
diren kontuak» islatzeko as-
moa zeukala bere lanean, eta
horretarako «toki egokia» aur-
kitu zuela.

Ondarroa txiki geratu zen 
Zapato Azulean

› › › › //

ONDARROA //

Radixu Irratiak
Zientziaren 
Giltzak elkartea
omendu zuen

24. Zapato Azulean ere On-

darroa txiki geratu zen. Ra-

dixu Irratiak Zientziaren

Giltzak elkartea omendu

zuen, eta 226 parte hartzai-

lee izan ziren Dinamartxan,

45 mendizale eta 181 txi-

rrindulari. Bestalde, Euskal

Herriko Kamiseta Azoka. 14

taldek parte hartu zuten,

eta Artea Soineanena izan

zen Euskal Herriko kamise-

tarik onena eta Portuko

Ranpirena Ondarroakoa. 

Bi eraso matxista salatu 
Jaietan eraso matxistei au-

rre egiteko Herri Protokolo-

aren koordinazio mahaiko

kideek bi eraso matxista sa-

latu zirela jakinarazi zuten;

bi aldiz aktibatu zuten pro-

tokoloa. Zapato Azulean

sexu erasoa egitea leporatu-

ta, gizon bat atxilotu zuten.

BIDEOA ETA ARGAZKI 
GALERIA: 



21.000 ikusle baino gehiago, Kalekan
LEKEITIO// Hiru egunez, 400 proposamenetik gora eta 21.000
ikusle baino gehiago batu zituen 33. Kalekak. Lekeitioko Nazio-
arteko Kale Arteen Jaialdian aipamen berezia egin zioten Leki-
ttoko Deabruak konpainiak izandako bilakaerari. Antolatzaileek
eskerrak eman zizkieten konpainia, laguntzaile eta kolektiboei.

Markina-Xemein, herriartekoan garaile
MARKINA-XEMEIN// Euskal Herriko Herriarteko Esku Pilota
Txapelketa irabazi zuen Markina-Xemeinek. Oiartzunen kon-
trako finalean, kadeteek 22 eta 13 eta nagusiek 22 eta 5 irabazi
zuten, eta gazteek, aldiz, 8 eta 22 galdu zuten.

Barandikaren eta Basqueren Grand Slama
MARKINA-XEMEIN// «Faborito isilek» konstantziaren garaipe-
na lortu zuten Markina-Xemeingo Grand Slamean. Xabi Ba-
randika gernika-lumotarrak eta Thibault Basque bidartarrak,
Aritz Erkiaga ispastertarrak eta Ion Ibarluzea markina-xe-
meindarrak hirugarren seta irabazita jantzi zituzten txapelak. 

'Andrak erramutan' ekimena aurkeztu zuten
ONDARROA// Andrak erramutan proiektu feministaren bitar-
tez, 45 urtetik gorako emakumeek arraunean ikasi eta udan
itsasoratzeko aukera abiarazi zuten. Ondarroa Arraun Elkar-
tearen eta udaleko Berdintasun Sailaren babesa jaso zuten.

Euskal Herria Perimetrala bete zuten, hiru egunetan
BERRIATUA// Helmugak taldeko kideek, Eus-
kal Herria Perimetrala burutu zuten. Gaixo-
tasun desberdinak dituzten ume eta
gurasoak biltzen zituzten Aspanovas, Aspa-

nogi, Bihotzez eta Arnasa elkarteei lagun-
tzeko erronka izan zen, eta Euskal Herriaren
perimetroa zeharkatzeko 1.106 kilometro
egin zituzten hiru egunetan.

Mutriku Natur 
Taldeko kideak, 
Legebiltzarrean
MUTRIKU// Mutriku Natur
Taldeko Rafael Perezek, Al-
berto Lejardik eta Iñigo Agi-
rrek Mutrikuko Portuaren
Plan Bereziaren bilakaerari
eta uneko egoerari buruzko
txosten informatiboa aurkez-
tu zuten Eusko Legebiltzarra-
ren Jasangarritasun, Inguru-
men eta Ingurune naturala-
ren Batzordean. «Premiazko
S.O.S. bat eskatu behar dugu
Mutrikuko portuko obrak bir-
planteatzeko», adierazi zu-
ten. Hain zuzen ere, dikea ze-
goen bezala uztea, metro ba-
kar bat ere ez luzatzea eta
dikearen babesean espazio
publikoa denen artean aska-
tasunez partekatzea eskatu
zuten: «Kalte handiegia egin
zaio ingurumenari, ondareari
eta paisaiari, eta, obrek aurre-
ra jarraitzen badute, itzulera-
rik gabeko puntu batera iritsi-
ko gara». Mutrikuko portu
historikoaren sarrera hobe-
tzea posible zela argudiatu
zuten.

Basamortutik Ondarroara
ONDARROA// Tindufeko errefuxiatuen kan-
pamendutik irten, eta Oporrak Bakean pro-
gramaren bitartez, zazpi haur saharar Onda-
rroan egon ziren hilabete batez. 

Herri Krosa, hirugarrenez
ETXEBARRIA// Txik-Txak Kirol Elkarteak hi-
rugarrenez antolatu zuen Etxebarriko Herri
Krosa. Ume zein nagusiei zuzenduta, hiru
ibilbide izan ziren: laburra, ertaina eta luzea.

Lau gorpuren hezurrak, Garraitzeko indusketa lanetan 
LEKEITIO// Atabaka Kultur Elkartekoek eta
Aranzadi Elkartekoek Garraitz irlan eginda-
ko indusketa lanetan, lau gorpuren hezurrak
aurkitu zituzten, «ermitaren leku zehatz ba-

tean». Horrez gain, komentu zaharraren az-
piko horma sendoak ere aurkitu zituzten,
eta, horrek, «irlaren beste irudikapen bat
egiteko bidea errazten» zuela esan zuten.

Probalekuko 
auditorioa 
inauguratu zuten  
MUNITIBAR// Tor magoaren
Amarru ikuskizunagaz eta
Azken Oturuntza antzezlana-
gaz, Munitibarko probaleku-
ko auditorioa inauguratu zu-
ten abuztuaren 4an. Arkaitz
Goikoetxea Munitibarko alka-
teak azaldu zuenez, 2022an
hasi zituzten auditorioa erai-
kitzeko lanak. Proiektua pro-
balekua egokitzea zen, lehen-
go probalekuari «erabilera
handiagoa» eman behar zi-
tzaiola pentsatuz. 2023ko ho-
bekuntza lanetan, antzoki ba-
teko harmailak eraiki zituzten
bertan, «aurretik zeuden me-
talezko harmaila modularrak
ukitu gabe».

«Salmenta onak eta jendea gogotsu», azokan 
MENDEXA// Jendea «gogotsu» ibili zen Mendexako Azoka Egu-
nean. 11 artisau postu eta zazpi ekoizleren postu egon ziren, eta
eguraldia lagun izan ez arren, salmenta onak eduki zituzten.
Frontoian jokatutako pilota partidetan ere jende asko batu zen.

Etxeraten ‘Hondartzetara!’ ekimenagaz bat 
LEA-ARTIBAI ETA MUTRIKU// Etxeraten deialdiari erantzu-
nez, euskal preso, iheslari eta deportatu politikoek jasaten zi-
tuzten eskubide urraketak salatu zituzten. Lekeition 257 per-
tsona eta Ondarroan 227 elkartu ziren.

32 ontzi elkartu ziren Batelero Egunean
MUTRIKU// Euskal Bateleroen Elkarteak ur-
tero Euskal Herriko herri desberdin batean
antolatzen zuen Batelero Eguna, eta 2023koa
Mutrikun ospatu zuten, asteburu osoko egi-

tarauarekin. Euskal Herriko, Galiziako eta
Kataluniako ontziak bildu ziren, 32 guztira.
Besteak beste,  zinga txapelketa lehiatu, eta
zinga ikastaroa eman zuten.

Erkiaga eta Del Rio,
garaile Lekeitioko
Master Seriesean
LEKEITIO// Iñaki Osa Goikoe-
txeari eta Unai Lekerikari bi
setak irabazita, Aritz Erkiaga
eta Julen Del Rio nagusitu zi-
ren Lekeitio Master Seriese-
an. Del Rioren «segurtasuna»
azpimarratu zuten zaleek.
Txapel berezia izan zen aurre-
lari ispastertarrarentzat, ber-
tan ikasi baitzuen zestan jo-
katzen: «Irabazteko gogoa
neukan, eta pozik geratu naiz
egindako lanagaz. Familikoez
gain, txikitako entrenatzailea
ere egon zen, eta baita Ispas-
terko eta Lekeitioko hainbat
lagun ere. Giro polita egon
zen». Bestalde, Goikoetxea
zumaiarraren Santi Brouard
pilotalekuko azken partidua
zenez, lekeitiarrek egurrezko
ontzi bat oparitu zioten esker
onez eta oroigarri modura. 

Erronkaz erronka, jolasean
AULESTI// Giro ezin hobean ibili ziren Aules-
tiko eta inguruetako gazte zein umeak Au-
lestiko Kultur Batzordeak antolatutakoAu-
lestiko Konkisa jokoan parte hartzen.

1.000 ikusle Itxas Soinuan
LEKEITIO// 43. Itxas Soinua musikaldiaren
balorazio «oso ona» egin zuten. Bost egune-
tan bost kontzertugaz gozatzeko aukera
egon zen, eta 1.000 ikusle elkartu ziren.

35. Ziortzako Kontzertuak, arrakastatsu eta bereziak 
ZIORTZA-BOLIBAR// 35. Ziortzako Kontzer-
tuak  «oso bereziak» izan zirela,  jendea «oso
pozik» irten zela eta 2022. urtean baino
«arrakastatsuagoak» izan zirela azpimarratu

zuten antolatzaileek. Besteak beste, Juan
Antxieta konpositore eta abade azpeitiarra
omendu zuten, «programa guztiz berezia-
gaz».

Landare 
inbaditzaileen 
arazoa, areagotzen  
LEA-ARTIBAI ETA MUTRIKU//
Eguzki Talde Ekologistak lan-
dare inbaditzaileen presen-
tziaren «larritasunaren» berri
eman, eta arazoaren aurrean
erakundeen inplikazioa eska-
tu zuen: «Behingoz erakunde-
ak inplikatzea eskatzen dugu,
espezieak paraje berriak kolo-
nizatzen segitzen baitu gel-
diezin».  Lea-Artibain eta Mu-
trikun horien presentzia na-
barmena zela esan zuten:
«Legez debekatuta dago aleak
edukitzea, garraiatzea eta tra-
fikatzea. Erakunde arduradu-
nek jabeak behartu ditzakete
beren lurretan egon daitezke-
en aleak desagerraraztera».

Senegaldarren jaia, aparteko giroan 
ONDARROA// Ondarroako senegaldarrak ez ezik, Berriatukoak,
Lekeitiokoak, Mutrikukoak eta Durangokoak batu ziren Sene-
galdarren jaian, eta Luc Andre Diouf Senegalgo kontsula ere
bertan egon zen. Emakumeen isilpeko lana goraipatu zuten.

219 korrikalari, Ondarru-Lekitto lasterketan 
LEA-ARTIBAI// Joseba Diazek eta Idoia Nogalesek irabazi zu-
ten VII. Ondarru-Lekitto lasterketa. 219 korrikalarik parte
hartu zuten, eta Lea-Artibaiko parte-hartzaileen artean
Nahia Ibarzabal eta Haritz Garate izan ziren onenak.

46



2023 URTEKARIA - LEA-ARTIBAI ETA MUTRIKUKO HITZA Iraila 47

Ikasleentzako 
garraioa bermatzea
exijitu zuten
LEA-ARTIBAI ETA MUTRIKU//
2023-2024 ikasturtea hasita,
Hezkuntza Sailaren eta ga-
rraio enpresen arteko gataz-
karen ondorioz, ikastetxeeta-
ra eskola garraioan joan ezi-
nik izan ziren ume asko, eta
horrek eragozpenak sortu zi-
tuen hainbat familiatan. Eus-
kal Herriko Ikasleen Guraso
Elkatertik egoera ikustarazte-
ko eta salatzeko deia egin, eta
«konponbide arin bat bila-
tzea» exijitu zuten. Esate ba-
terako, Markina-Xemeingo
Bekobenta eskolaren aurrean
elkartu ziren Markina BHIko
zuzendaritzak eta Oizpe Gu-
raso Elkarteak deituta, eta
bertan salatu zuten milaka
ikaslek ezin zutela «hezkun-
tzarako eskubidea baliatu, ez
zitzaielako bermatzen ikaste-
txera iristeko behar zuten es-
kola garraioa». Era berean, go-
goratu zuten aurreko ikastur-
tean ere antzeko egoeran
egon zirela, azken unean kon-
pondu zen arte. 

Ager Solabarrieta eta Maite Badiola, Perun.

Solabarrieta eta Badiola, 
Munduko txapeldun

› › › › //

ONDARROA //

10 metroko 
distantzian
etzanda zein zutik
lortu zituzten
urrezko dominak

Ager Solabarrieta eta Maite

Badiola ondarrutarrek bi-

garren urtez jarraian jantzi

zuten urrezko domina

Munduko Txapelketan. Li-

man (Peru) lehiatutako bi

probetan izan ziren one-

nak, hamar metroko dis-

tantzian etzanda zein zutik.

Errekorra hautsi zuten
Lorpena sekulakoa izan

zela azpimarratu zuten.

«Iaz lehen aldiz munduko

txapeldun izatea ikaraga-

rria izan zen, beraz, biga-

rren aldiz eta jarraian lor-

tzea itzela da», azaldu zuen

Solabarrietak. Gainera, on-

darrutarrek munduko erre-

korra hautsi zuten: «Mun-

duko Txapelketa ezin izan

da borobilagoa izan». Hain

zuzen ere, urte guztiko lan

gogorraren fruituak jaso zi-

tuztela adierazi zuen: «Li-

mara gauza handiak egite-

ko esperantzagaz etorri

gara, baina ez genuen pen-

tsatzen hainbesterako izan-

go zenik: bi urrezko domina

eta munduko errekorra».



Espainiako urrezko dominak, Lea-Artibaira
LEA-ARTIBAI// Berriatua eta Markina-Xemein Espainiako zesta-
punta txapeldun geratu ziren. Nesketan Markina-Xemeinek eta
Berriatuak jokatu zuten finala; Mugartegi eta Lejardi nagusitu zi-
tzaizkien Arakistaini eta Aldazabali. Mutiletan Alberdik eta Le-
kuek gogotik lan egin zuten zumaiarren aurka garaipena lortzeko. 

Lea-Artibai Klasikoa, «erabateko festa»
LEKEITIO// Lekeitialde-Silloniz txirrindulari elkartearen 50. ur-
teurrena ospatuz, 150 partaide baino gehiagok egin zuten Lea-
Artibai Klasikoa. «Erabateko festa izan zen». Elkartearen ibilbi-
deari buruzko argazki erakusketa ere egon zen Kultur Etxean.

Ia 300 mendizale, X. Mendi Martxan
ISPASTER// Ispasterko X. Mendi Martxan 274 parte hartzaile
elkartu ziren. Mendi martxa luzea, laburra eta BTT martxa
egin zituzten, eta  parte hartzaileak zein antolatzaileak «oso
asebeteta» geratu ziren. Gainera, ziklistak, besteren artean,
herrian inauguratu berri zen XC zirkuitutik pasatu ziren. 

Yaalah elkartearen 5. urteurren ospakizunak
ONDARROA// Ondarroako Yaalah elkartearen 5. urteurren os-
pakizunek esker oneko hitzez bete zuten Musika Plaza. Fadel
Ahnia Fronte Polisarioko delegatuak jasotzen zuten babesa
eskertu zien udalari, herritarrei eta Yaalahri. 

Frontoi berritua inauguratu zuten
GIZABURUAGA// Jende asko bildu zen Giza-
buruagako frontoi berrituaren inaugurazio
ekitaldian. Amaia Zabala alkateak herriaren
nortasuna balioan jarri zuen, eta besteak

beste, Lea Ibarrako pilota eskolako umeen,
Beitia-Anitua eta Uriarte-Gomez eta Xala-
Pascual eta Okamika-Uriondo bikoteen ar-
teko partidez gozatu zuten.

Zuhaitz autoktonoak
jartzeko ordenantza
martxan ipini zuten
ZIORTZA-BOLIBAR// Ziortza-
Bolibarko Udalak zuhaitz eta
landare autoktonoak jartzeko
ordenantza jarri nahi izan
zuen martxan. Berriatuko or-
denantza «erreferentzia» be-
zala hartu zuten, eta azaldu
zuten baso jabeak zuhaitz au-
toktonoak landatzera «ani-
matzeko diru laguntzak ema-
tea» zela egitasmoa. Prozesu
parte hartzailea izateko hel-
buruagaz, ordenantzan jar-
tzeko herritarren iritziak jaso-
ko zituztela jakinarazi zuten.
Ordenantza horren bidez,
Ziortza-Bolibarko Udalak
etorkizuneko eta momentuko
krisi ekologiko eta klima alda-
ketari «aurre hartu» nahi izan
zion, eta horretarako argi zeu-
katen «herriko lurrak prest
egotea beharrezkoa zela».

Peru Abarkako ilustrazio saria
MARKINA-XEMEIN// Yolanda Larreategiren
Puta gorda narrazioa ilustratzeko, Helena
Azkarragaurizar arrasatearrak irabazi zuen
Peru Abarka lehiaketako ilustrazio saria.

Azokak jende asko erakarri zuen
ISPASTER// «Erantzun bikaina» izan zuen Is-
pasterko Nekazal Azokak. Antolatzaileek
balorazio «oso positiboa» egin zuten, jendea
jai giroan eta aldarte ederrean bildu baitzen.

Udaltzaingoen Lan Eskaintza Publiko bateratua  
LEA-ARTIBAI// Ondarroako, Lekeitioko eta
Markina-Xemeingo udalek eredu komunita-
rioan sortutako Udaltzaingo Lan Eskaintza
Publikoa egingo zutela iragarri zuten. «Herri

txikien beharrizanei ondo erantzungo dien
eta bertoko beharretara egokitzen diren
udaltzainak izatea da deialdi bateratuaren
helburua», adierazi zuten.

Haurren eta helduen
arteko sentsibizilazio
bidea landu zuten  
MUNITIBAR// Munitibarko
Euskera Batzordeak, Txopi-
tturri guraso elkarteak, Muni-
tibarko Herri Ikastetxeak eta
Kubike aisialdi elkarteak
Haurren Aurrean, Helduok
Heldu egitasmoaren bigarren
aldia antolatu zuten. Ekime-
nak helburu bikoitza eduki
zuen: helduen arteko hiz-
kuntz ohituretan eragitea eta
helduek haurren hizkuntza-
ren ikaskuntza bidean eta so-
zializazio prozesuan dauka-
ten eraginari buruzko sentsi-
bilizazio lana egitea. Besteren
artean, ginkana, Euskal Kara-
okea, ibilaldia eta  Lehengo
Jolasak egin zituzten.

Txikia IV.aren erakustaldia, Urrezko Aizkoran 
ETXEBARRIA// Urrezko Aizkolari Txapeldunen Ligako finala
hartu zuen Etxebarriak, eta Julen Alberdi Txikia IV.a-k erakus-
taldia emanda jantzi zuen txapela. Gazte mailako lehiaketa eta
harri jasotzaileen erakustaldi mistoa ere egon ziren.

Euskadiko Itsas Kayak Txapelketa, lehian 
LEKEITIO// Elantxobe eta Lekeitio artean lehiatu zituzten ba-
karkako nahiz taldekako Euskadiko Itsas Kayak Txapelketa
eta Euskadiko Itsas Kayak Kopako seigarren proba.  Kadete,
senior eta beterano mailen artean, 35 partaide batu ziren.

Lea-Artibai 
Amankomunazgotik
irtetea erabaki zuten
MENDEXA// Urte luzez Lea-Ar-
tibai Amankomunazgoan eta
Lea Ibarrako Udal Mankomu-
nazgoan egon ondoren, Men-
dexako Udalak Lea-Artibai
Amankomunazgotik atera-
tzeko erabakia hartu zuen, eta
horretarako beharrezko pro-
zedura abiatu zuen. Alderdi
biek adostutako prozesua
izan zen, eta  lankidetzan ja-
rraituko zutela zehaztu zuten:
«Orain arte bezala herri eta
amankomunazgoekin lanki-
detzan jarraituko dugu, azpie-
gitura, baliabide nahiz egitas-
moak partekatuz». Hala, Lea
Ibarrako Amankomunazgoan
geratzea erabaki zuten: «Az-
ken urteotan sarritan egin
dugu hausnarketa honek su-
posatzen duen bikoiztasunaz,
eta azken finean gure udal
ekarpenek izan behar duten
errentagarritasunaz. Uste
dugu bikoizketak saiheste al-
dera nahiz errentagarritasun
ikuspegi batetik erabaki zen-
tzuduna dela. Izan ere, guk
zerbitzu gehienak edota ga-
rrantzitsuenak Lea Ibarreko
Mankomunazgoarekin ditu-
gu». Aurrekariak ere gogora
ekarri zituzten, zehazki,
Amoroto izan zen atera zen le-
henengo udalerria, eta haren
atzetik Gizaburuaga.

46. Euskal Zine Bilerako irabazle eta parte hartzaileak.

«Maila handiko» lanekin gozatu
zuten 46. Euskal Zine Bileran

› › › › //

LEKEITIO //

Julen Zubieteren
‘Agur Artzai’ 
filmak irabazi
zuen Urrezko 
Antzarra

46. Euskal Zine Bilerak zi-

nemaz bete zuen Lekeitio-

ko Ikusgarri zinema aretoa.

«Maila handiko» filmak

aurkeztu zirela nabarmen-

du zuten antolatzaileek, eta

Sail Ofizialeko Lehiaketa-

ren 19 filmeen artean, Julen

Zubieteren Agur Artzai fil-

mak irabazi zuen Urrezko

Antzarra. .     

Zuzendaritza onenaren sa-

ria Aitor Mendilibar eta Jon

Aramendiren Habana

Glass filmarentzat izan zen

eta Gazte22 saria Unax Al-

cubillaren KosmosPolita la-

narentzat. Ane Zulaikaren

Emakumeak Blai filmak

eraman zuen gidoi onena-

ren saria, eta 19. Kamera-

toian, Santaku taldearen

Itsasoak daroana filmak

irabazi zuen lehen saria eta

GaraIKO taldearen Ziabo-

gakbigarrena.

Irureta eta Gabarain
Eskal Zinemaren Begirada

sarian Elena Irureta eta Ane

Gabarain aktoreak omendu

zituzten.



Lehen sektoreari «aitortza» egiteko azoka
MARKINA-XEMEIN// 39. Lea-Artibaiko Urriko Azoka Nagusia
arrakastatsua izan zen, beste urte batez. 84 postu egon ziren, eta
berritasun modura, showcooking saioa eskaini zuten. Euskadi-
ko 27. Blonda Txapelketa lehiatu zuten, eta abelburuei eragiten
zien Gaixotasun Hemorragiko Epizootikoa izan zuten hizpide.

Ihart Arakistain eta Eneritz Lizardi, txapeldun
MUTRIKU// Eneritz Lizardi mutrikuarra eta Ihart Arakistain be-
rriatuarra nagusitu ziren Mutrikun lehiatutako Elite Txapelke-
tan. Erika Mugartegi eta Arai Lejardi markina-xemeindarrei bi
setak irabazi zizkieten. 2022an Berriatuan jokatu zuten lehe-
nengoz Emakumezkoen Elite Txapelketa.

Herritar guztiak batzeko egun handia
ISPASTER//Hamar kuadrilla, 180 lagunetik gora elkartu ziren
XV. Kuadrilla Egunean. Alkarregaz bazkaldu ondoren, Bolo
Txapelketa lehiatu eta bi saski zozkatu zituzten. DJ JN lekei-
tiarraren musika saioak girotuta, ederto pasatu zuten, eta,
eguna borobiltzeko, txapel jaurtiketan ez zuten hutsik egin.

Aniztasun besarkadez bete zen Ondarroa
ONDARROA// Ekai Lersundi Martinezen gurasoek hirugarren
urtez antolatu zuten Aniztasunaren Besarkada Eguna. «Ekai
gogoan izatea, aldarrikatzea eta elkarri babesa ematea» izan
zituzten helburu. Urtero Aniztasunaren Besarkada Eguna an-
tolatzeko asmoa zeukatela aurreratu zuten.

Memoriaren itsasoa tantaz betetzen segitu zuten
MUTRIKU// Oroimen Astearen barruan, go-
goratzearen garrantzia, belaunaldiz belau-
naldi transmititzeak duen garrantzia azpi-
marratu zuen, inoiz baino ozenago, Saturra-

ran Elkarteak Oroimen Egunean. Mutrikuko
eta Ondarroako herritarrez gain, Saturra-
rango kartzelan egondako sei presoren seni-
deak ere ekitaldian egon ziren. 

Jose Mari Rementeria
Ohorezko Euskaltzain
etxebarritarra hil zen
ETXEBARRIA// Jose Mari Re-
menteria Ohorezko Euskal-
tzain etxebarritarra 83 urtegaz
zendu zen. 2018ko apirilaren
27an izendatu zuten Ohorez-
ko Euskaltzain. Teologian eta
Katekesian diplomaduna (Sa-
lamancako Unibertsitate Pon-
tifikala), Ondarroako apaiza
izan zen urte askotan. Euskal
Elizbarruti arteko Katekesi
eta Liturgia batzordean lanki-
de izan zen, eta baita Elizen
arteko Bibliaren itzultzaile
taldeko kide ere.  Remente-
riak itzultzaile bezala eginda-
ko lanak nabarmendu zituz-
ten Euskaltzaindiatik. Andres
Urrutia euskaltzainburuaren
berbetan, «euskaltzale sutsua
eta langile nekaezina» zen
euskarazko testuak bilatzen
eta argitaratzen.

Taloko ibilbidea egin zuten
AMOROTO// Amorotoko txokoak ezagutzeko
asmoz,  74 lagunek Taloko ibilbidea osatu zu-
ten. Bertako errotaren eta Elorrango antzina-
ko argi-sorgailuaren informazioa jaso zuten.

690 pertsona, ermitarik ermita
AULESTI// Mendizaleentzat galdu ezinezko
hitzordua bilakatu zen Aulestiko Ermitarik
Ermita Mendi Martxa. 690 lagunek osatu
zuten, eta balorazio oso positibo egin zuten.

Indarrak batu eta kaleak hartzeko oihu ozenak 
LEA-ARTIBAI ETA MUTRIKU// Beste behin, in-
darkeria matxista errotik desagertzeko eska-
erez bete zen azaroaren 25a. «Sexismoaren,
desberdintasunaren eta indarkeriaren aurka

borroka egitearen» garrantzia azpimarratu
zuten. Euskal Herriko Mugimendu Feminis-
taren zein herriz herriko talde feministen eta
udalen deialdietan bildu ziren herritarrak.

Azaroaren 25ean 
izandako eraso 
matxista salatu zuten
BERRIATUA// Berriatuko Foro
Feministak eta Mutrikuko
Emakumeak Abian elkarteak
deituta, mutrikuar batek aza-
roaren 25ean Berriatuan ja-
sandako eraso matxista salatu
zuten Berriatuan abenduaren
1ean eta Mutrikun abendua-
ren 5ean–udalak ere bat egin
zuen deialdiagaz–. Indarkeria
matxista lehen mailako arazo
politikotzat hartzeko eskatu
zieten instituzioei.

Arrantzale bat zendu zen, kaian uretara erorita 
ONDARROA// 66 urteko arrantzale bat hil zen Ondarroan, itsasotik
lehorrerako sartu-irten batean uretara erorita. LABek salatu zuen
administrazioak ez zuela zegokion erantzukizuna bere gain har-
tu nahi. Osalanek eta Lan Ikuskaritzak ez zuten lan-heriotzatzat
jo, behargina «atseden egunetan» zegoela argudiatuta.

Logotipo berria, Lekeitioko Udalarentzat 
LEKEITIO// Lekeitioko Udalak irudi korporatibo «modernoa-
goa, hurbilagoa eta garbiagoa» sortu zuen. Udaleko arma-
rriaren elementuak izan zituzten kontuan, itsasoa, balea,
gaztelua eta itsasontzia, adibidez. Era berean, herritarrekin
harremanetan jartzeko bide berriak ere sortu zituzten.

Dikearen obrak 
bertan behera 
utzi zituzten 
MUTRIKU// Geldiezina zena,
gelditu da lelopean, Mutriku-
ko portuko dikearen luzatze
obrak bertan behera gelditu
zirela baieztatu zuten Dan-
borzaleak plataformatik. «Ja-
kin berri dugu obrak burutzen
ari den enpresa dena bertan
behera utzi eta badoala». Pla-
taformatik jakinarazi zute-
nez, ez zuten iturri ofizialeta-
tik jaso geldialdiaren berri.
«Gauzak ateratzen ari dira di-
ketik eta bertako langile batek
eman du albistearen berri, la-
nak bertan behera utzi, gau-
zak atera eta obra dagoen be-
zala uzteko agindua dutela.
Zortzi hilabete pasatu dira
FCC, Eusko Jaurlaritzak dikea
luzatzeko esleitutako enpre-
sak, dikeko obrak gelditu zi-
tuenetik. Hasieran bi hilabe-
teko etenaldia izango zela
esan zuten. Irailera arte luza-
tuko zela jakinarazi zuten on-
doren». Danborzaleek gora-
behera horiek eta erakundeen
isiltasuna salatu zituzten:
«Abenduan urtea beteko da
dikea ez luzatzeko herriaren
borondatea galdeketa bidez
azaleratu genuenetik, eta ha-
mabost urte erakundeen alde-
tik azalpen txikirik ere jaso
gabe. Nahikoa da mutrikua-
rroi barre eta burla egiteaz». 

Markina-Xemeinen egin zen eskualde mailako manifestazioa.

Greba Feminista Orokorrak 
erantzun zabala eduki zuen

› › › › //

LEA ARTIBAI ETA MUTRIKU //

Greba Feminista 
Orokorra 
«historikoa 
eta mugarri» 
izan zen

Azaroaren 30eko Greba Fe-

minista Orokorrak eran-

tzun zabala eduki zuen.

Lea-Artibai eta Mutrikuko

manifestazio orokorra Mar-

kina-Xemeinen izan zen

arratsaldean. Egun «histo-

rikoa» izan zen: «Zaintza

sistema publiko-komunita-

rio baten alde izugarrizko

urratsa eman dugu. Siste-

ma kapitalistak, patriarka-

lak eta kolonialak manten-

tzen duen zaintza erregi-

men bidegabearen aurrean

gaude. Eta nahikoa da! Ka-

lera atera gara mundua al-

datzeko, beste sistema bat

posiblea delako!». Garran-

tzitsutzat jo zuten kalera

ateratzea «erakundeak in-

terpelatzeko, enpresariak

salatzeko eta inolako ardu-

rarik asumitzen ez duten

gizonak ere seinalatzeko».



Erkiaga, nagusi Jai Alai Leaguen eta JAWTean
ISPASTER//Garaipenez betetako urtea izan zen Aritz Erkiaga is-
pastertarrarentzat. Lehenengoz antolatu zuten Jai Alai League
irabazi zuen Gorka Sorozabal biarriztarragaz, urrian, eta, azaro-
an, berriz, Jai Alai World Tour zirkuituko txapeldun geratu zen
Ispasterko aurrelaria, Thibault Basque bidartarragaz.

Sei eguneko egitarau beteko Gaba Beltza
MUTRIKU// Gaba Beltzean, kalejiran abiatu ziren Gaztetxetik,
eta Talaixako mamuari jarraituz, Beheko Plazan bildu ziren he-
rritarrak. «Israel genozida, Palestina aurrera» mezuagaz etorri
zen Talaixako mamuari su emanaz amaitu zuten gau magikoa.

Dominaz lepo, Munduko Txapelketan
LEA-ARTIBAI ETA MUTRIKU//Mexikon jokatutako 22 urtez azpi-
koen XI. Munduko Txapelketan, emakumezkoetan, Mugartegik
eta Lejardik lortu zuten urrezko domina, eta Lizardik eta Ortiz de
Mendibilek zilarrezkoa. Gizonezkoetan, urrea irabazi zuten
Urreistik eta Mugartegik, eta brontzea Aldazabalek eta Agirrek. 

Hiru-Txirlo Bola Joko Txapelketako onenak 
LEA-ARTIBAI//  Etxebarriako bizilagun Sergio Rodriguez eibar-
tarrak jantzi zuen txapela Euskal Herriko 33. Hiru-Txirlo Bola
Joko Txapelketan. Lander Odiaga markina-xemeindarra hi-
rugarrena izan zen sailkapen nagusian.

2023 URTEKARIA - LEA-ARTIBAI ETA MUTRIKUKO HITZA Azaroa› › › 56



57//Azaroa›

Ereindako haziek loratzen jarraitu zuten
BERRIATUA// Erroak Loran jaiak jende asko
batu zuen azaroaren 25ean, Berriatuan. Azo-
kak hartu zuen plaza goizean –11 artisauren
eta 17 ekoizleren postuekin–, bazkariak fron-

toia eguerdian eta erromeria doinuek pla-
zako karpa arratsaldetik aurrera. Zapi morez
bete zuten ospakizun eremua, indarkeria
matxistaren amaiera eskatzeko.

Arrainaren enkantea
digitalizatu zuten
Ondarroako lonjan
ONDARROA// Arrainaren en-
kantea papera eta boligrafoa
eskuan, ahoz ahoz egitetik
aplikazio baten bitartez egite-
ra pasatu ziren Ondarroako
lonjan. Enkantea digitaliza-
tuta, erosleei edozein tokita-
tik eskaintzak egiteko aukera
eman zitzaien. Abantailen ar-
tean, «eraginkortasuna, biz-
kortasuna, segurtasuna eta
erosotasuna» nabarmendu zi-
tuen Mikel Ortiz Ondarroako
alturako Arrantza ekoizleen
Erakundeko zuzendariak.
Ondarroa aitzindarietako bat
izan zen sistema ezartzen:
«Sistema berria, gaur gaur-
koz, Espainiako estatuko lau
bat lonjatan jarri dute soilk.
Inguruan gu gara lehenengo-
ak». Ortizen hitzetan, erosle-
ak erakartzeko, lortzeko bide
berri bat izan zen, eta Onda-
rroako portuarentzat «onura-
garria zen, lana ekarriko bai-
tzuen». Horrez gain, prezioan
eragina izan zezakeela adie-
razi zuen Ortizek, «erosle
gehiago egotea eta arrainaren
prezioa igotzea lotuta zeude-
lako». Horrez gain, arraina
kontsumitzailearen etxera
zuzenean saldu ahal izateko
onlineko salmenta berria Bil-
bon aurkeztu zuten azaroaren
21ean.

Euskal Herriko gaztarik onena
MARKIN-XEMEIN// Markina-Xemeingo La-
rruz gaztak sari nagusia eta ahuntz gazta one-
naren saria irabazi zituen II. Euskal Herriko
Gazta eta Esneki Lehiaketan. «Oso pozik eta
hunkituta gaude, handia da lortu duguna».

Aldarrikapenez beteta, bizirik
LEKEITIO// 15. Lekitto Bixirik herri krosean
euskarak jasandako oldarraldiaren aurkako
aldarrikapena zabaldu, eta  egun askotan he-
rriko Etengabeko Arretako Gunea medikurik
gabe egon izana salatu zuen Amandarri TTk.

Euskara egunero hauspotzeko beharraren aldarria 
LEA-ARTIBAI ETA MUTRIKU// Euskararen Egu-
na ospakizun zein aldarrikapen eguna izan
zen, eta hori islatu zuten manifestuen irakur-
ketetan. Markina-Xemeinen Nekane Agina-

ga Gezuraga herriko lehenengo irakaslea eta
ikastolaren sortzailea omendu zuten. Berri-
tasun modura, zenbait herritan Gaitu proiek-
tua elikatzeko grabaketak egin zituzten.

Mikel Agirre, lehen
mailan lehiatzeko
txartelaren jabe  
ONDARROA// Mikel Agirre on-
darrutarrak bigarren mailako
Bizkaiko Aizkolari Txapelketa
irabazi, eta lehenengo mailan
lehiatzeko txartela lortu zuen.
Gainontzekoekin lehia estuan
aritu ostean eskuratu zuen le-
hen postua. Denboraldiko «jo-
muga argi bat» lortu izanaga-
tik «oso pozik» agertu zen. 

Betiko gastronomiagaz, ‘Abenduan, On egin!’ 
AMOROTO// Amorotoko Kultura Elkartearen ekimenez, neguko
bertako gastronomia dastatzeko aukera ezinhobea eduki zuten,
beste urte batez. Abenduan, On egin! leloari jarraituz, sabelak
ondo bete zituzten, besteak beste, Euxebi txerriaren pintxoekin.

Bertoko produktu eta ekoizleen plaza  
AULESTI// Aulestiko Udalak bertokoa kontsumitzea helburu
izanik, eskualdeko ekoizle zein artisauei plaza bat eskaini
nahi izan zien II. Gabon Azokan, herritarrei kalitatezko pro-
duktuak eskura jarriz, eta erantzun ona eduki zuten.

Udaletxe berria inauguratu zuten
ZIORTZA-BOLIBAR// Ziortza-Bolibarko Udalak udaletxe berria
inauguratu zuen XIX. desanexio egunean. Eraikin berriaren ba-
rrualdea berritu zuten: bulegoak, goiko aretoa, osoko bilkurako
aretoa, igogailua… Herritarrek udaletxea bisitatu eta egindako
lanak ikusteko aukera eduki zuten.

Hutsik egiten ez duen bertsoaren hitzordua
MARKINA-XEMEIN// Kontzezio Eguneko bertso saioan 1.000 ber-
tsozale inguruk berotu zuten Markina-Xemeingo Uni frontoia.
Nerea Ibarzabal, Joanes Illarregi, Maialen Lujanbio, Andoni
Egaña, Miren Artetxe eta Unai Iturriaga aritu ziren bertsotan.

107 korrikalari, I. Berritxuko Krosean
BERRIATUA// 107 korrikalarik parte hartu zuten I. Berritxuko
Krosean. 5 kilometroko ibilbidean itzuli bat edo bi emateko au-
kera eduki zuten parte-hartzaileek.  Lagunarteko proba izan zen,
Errege Bideko Krosaren oinordetza, eta Urepel Kirol Taldetik eta
udaletik lehen ekitaldiaren «balorazio positiboa» egin  zuten. 

Ondarru, bixi-bixi, izaera eta norabide 
ONDARROA// Herriaren nortasunaren adierazgarri zen Onda-
rru, bixi-biximarka aurkeztu zuen Ondarroako Udalak. An-
doni Gartzia Alkorta ondarrutarrak sortutako irudiagaz he-
rriaren izaera eta norabidea transmititu nahi izan zituzten.

